
Xəzər rayonunun Şağan qəsə-
bəsində yeni inşa edilən Mədə-
niyyət Mərkəzinin martın 5-də 
açılış mərasimi olub. Azərbay-
can Respublikasının Birinci vit-
se-prezidenti Mehriban Əliyeva 
mərasimdə iştirak edib.
Son illərdə dövlət tərəfindən 
mədəniyyət sahəsinə göstərilən 
diqqət və qayğı mövcud mədə-
niyyət obyektlərinin tamamilə 
yenidən qurulmasında, həmçinin 
yeni müasir mədəniyyət ocaqları-
nın yaradılmasında özünü aydın 
göstərir. Xəzər rayonunun Şağan 
qəsəbəsində yeni tikilən Mədə-
niyyət Mərkəzi də bu istiqamətdə 
görülən işlərdən biridir.
Mədəniyyət və turizm naziri 
Əbülfəs Qarayev Birinci vit-
se-prezident Mehriban Əliye-
vaya məlumat vermişdir ki, iki 
mərtəbədən ibarət Mədəniyyət 
Mərkəzinin binasının inşasına 
2014-cü ildə başlanılıb. Ən yük-
sək səviyyədə aparılan tikinti 

işləri nəticəsində Mərkəzdə 200 
yerlik tamaşa zalı, kinozal, ki-
noproyeksiya, qrim otağı, rəssam 
emalatxanası, musiqi dərnəyi, 
oxu zalı, kitab fondu, tətbiqi in-
cəsənət, ədəbiyyat, evdarlıq dər-
nəkləri, rəqs zalı, 41 yerlik am-
fiteatr, işıq aparatları yaradılıb. 
Son illərdə ölkədə mədəniyyətin 
inkişafı ilə bağlı həyata keçirilən 
layihələrin bariz nümunəsinə 
çevrilən bu mədəniyyət ocağının 
yeni binası, ilk növbədə, zəngin 

Azərbaycan incəsənətinin, bü-
tövlükdə mədəniyyətinin gənc 
nəsil arasında təbliği işinə xidmət 
edir. Müasir üslubda inşa edilən 
binalar həm də yerləşdikləri əra-
zinin gözəlliyini artırır. Bütün 
bunlar sübut edir ki, mədəniy-
yətimizin, incəsənətimizin, mu-
siqimizin tarixi ənənələrini qoru-
maq və inkişaf etdirmək, gələcək 
nəsillərə çatdırmaq bu gün Azər-
baycanda həyata keçirilən dövlət 
siyasətində də əksini tapıb.

Martın 5-də Azərbaycan Res-
publikası Mərkəzi Seçki Ko-
missiyasının sədri Məzahir 
Pənahov prezidentliyə na-
mizədlik vəsiqəsini İlham Əli-
yevə təqdim edib.

Mərkəzi Seçki Komissiyasının 
sədri Məzahir Pənahov 2018-ci 
il aprelin 11-də Azərbaycanda 
keçiriləcək prezident seçkilə-
ri ilə bağlı qeydə alınmış ilk 
namizəd kimi İlham Əliyevə 

təbriklərini çatdırmış və na-
mizədlik vəsiqəsini ona təq-
dim etmişdir. Dövlətimizin 
başçısı qarşıdan gələn prezi-
dent seçkilərinin şəffaf, ədalət-
li, Azərbaycan Respublikası-
nın qanunlarına tam uyğun 
şəkildə keçiriləcəyinə və bu 
seçkilərin Azərbaycan xalqı-
nın iradəsini əks etdirəcəyinə 
əminliyini ifadə etmiş, Mərkə-
zi Seçki Komissiyasının işinə 
uğurlar arzulamışdır.
Seçkilərə hazırlıq işlərinin la-
zımi səviyyədə həyata keçi-
rildiyini vurğulayan Məzahir 
Pənahov seçkilərin Seçki Mə-
cəlləsinin tələblərinə tam uy-
ğun, demokratik və şəffaf şə-
kildə keçirilməsi üçün bütün 
şəraitin yaradılması ilə bağ-
lı Azərbaycan Respublikası 
vətəndaşlarının konstitusion 
hüquqlarının qarantı kimi Pre-
zident İlham Əliyevə minnət-
darlığını bildirmişdir.

Martın 5-də Bakının Xəzər ra-
yonunun Mərdəkan qəsəbəsin-
də Dövlət Sərhəd Xidmətinin 
(DSX) Xüsusi Məktəbinin yeni 
tədris korpusunun açılışı olub.
Azərbaycan Respublikasının Bi-
rinci vitse-prezidenti Mehriban 
Əliyeva açılış mərasimində işti-
rak edib.
Dövlət Sərhəd Xidmətinin rəisi, 
general-polkovnik Elçin Quli-
yev Azərbaycanın Birinci vit-
se-prezidenti Mehriban Əliye-
vaya məruzə etmişdir.
Dövlət Sərhəd Xidmətinin Xü-
susi Məktəbinin yaradılmasında 
və formalaşdırılmasında Hey-
dər Əliyev Fondunun mühüm 
dəstəyi var. Dövlət Sərhəd Xid-
mətinin tabeliyinə verilənədək 
oğlanlar üçün açıq tipli xüsusi 
məktəb kimi fəaliyyət göstərən 
bu tədris ocağı Fondun təşəb-

büsü ilə əsaslı təmir edilərək, 
zəruri tədris bazası ilə təchiz olu-
nub. Birinci vitse-prezident, Hey-
dər Əliyev Fondunun prezidenti 
Mehriban Əliyeva 2011-ci ildə 
DSX-nin Xüsusi Məktəbinin açılış 
mərasimində iştirak edib.
Dövlət Sərhəd Xidmətinin Xüsusi 
Məktəbinin fəaliyyətə başlaması 
ilə Azərbaycan Respublikasının 
sərhəd təhlükəsizliyini təmin 
edəcək ixtisaslı zabit kadrların 
hazırlanması üçün 12 illik təhsil 
dövrünü əhatə edən mükəm-
məl hərbi tədris sistemi formala-
şıb. Xüsusi Məktəb bu sistemin 
müstəsna əhəmiyyətli ilkin səviy-
yəsini təşkil edir. Yeni korpus isti-
fadəyə verildikdən sonra burada 
təhsil alacaq kursantların sayı-
nın gələcəkdə 700 nəfərə çatdı-
rılması mümkün olacaq.
Birinci vitse-prezident kursant-

lara dərslərində uğurlar, Vətənə 
layiqli övlad olmaları və gələ-
cəyin peşəkar zabiti kimi yetiş-
mələrini arzulamışdır.
Azərbaycan Respublikası Prezi-
dentinin 2014-cü ildə imzaladığı 
Fərmana əsasan, Dövlət Sərhəd 
Xidmətinin Xüsusi Məktəbinə 
xüsusi təyinatlı təhsil müəssisəsi 
statusu verilib. 2015-ci ildən mə-
zunları DSX-nin Akademiyasın-
da təhsil alan məktəbin Nizam-
naməsinə əsasən kursantların 
maraq və potensial imkanları, 
fərdi xüsusiyyətləri nəzərə alın-
maqla, onların zəruri biliklərə və 
həyat bacarıqlarına yiyələnmələ-
ri, milli mənəvi dəyərlərə ma-
lik, sağlam, vətənpərvər, müasir 
dünyagörüşlü şəxsiyyət kimi for-
malaşmaları onları Dövlət Sərhəd 
Xidmətinin Akademiyası üçün 
hazırlayır.

Gələcəyimiz olan uşaqların tə-
lim-tərbiyəsinin ən yüksək səviy-
yədə təşkili, onların sağlamlığının 
qorunması və vətənpərvər, bilikli, 
savadlı şəxsiyyət kimi yetişməsi 
istiqamətində Azərbaycan dövləti 
çox mühüm layihələr həyata ke-
çirir. Bu istiqamətdə dövlət tərə-

findən atılan addımlara Heydər 
Əliyev Fondu da böyük töhfələr 
verir. Bu baxımdan Fondun ölkə-
mizdəki məktəbəqədər tərbiyə 
müəssisələrinin yenidən qurulma-
sı, yeni, müasir uşaq müəssisələri-
nin inşası sahəsindəki fəaliyyəti 
xüsusi qeyd edilməlidir.

Bakının Xəzər rayonunun Mər-
dəkan qəsəbəsində Heydər Əliyev 
Fondunun təşəbbüsü ilə əsaslı təmir 
edilən “İnci” körpələr evi-uşaq bağ-
çasının binası martın 5-də istifadəyə 
verilib. Azərbaycan Respublikasının 
Birinci vitse-prezidenti Mehriban 
Əliyeva açılışda iştirak edib.
Bakı Şəhər İcra Hakimiyyətinin 
başçısı Hacıbala Abutalıbov məlu-
mat vermişdir ki, “İnci” körpələr 
evi-uşaq bağçası 1987-ci ildə fəa-
liyyətə başlayıb. 2011-ci ildə Na-
zirlər Kabinetinin sərəncamı ilə 
körpələr evi-uşaq bağçası Dövlət 
Neft Şirkətinin balansından Bakı 
Şəhər İcra Hakimiyyətinə verilib. 
Binanın əsaslı təmirinə 2016-cı ilin 
iyul ayından başlanılıb. Əsaslı tə-
mir işlərindən sonra bağçada fəa-
liyyət göstərən qrupların sayı 12-
yə çatdırılıb. İndi burada 2 yaşdan 
6 yaşadək 230 uşağın təlim-tər-
biyəsi ilə peşəkar heyət məşğul 
olacaq. 

Bu sayımızda Azərbaycan Xalq Cümhuriyyəti 
hökumətinin orqanı olan  “Azərbaycan” qəzeti 
barədə məlumat vermək istərdik.
"AZƏRBAYCAN" qəzeti - Azərbaycan Xalq Cüm-
huriyyəti hökumətinin orqanı. Gəncədə, sonra-
lar isə Bakıda Azərbaycan və rus dillərində nəşr 
olunmuşdur. 4 nömrəsi Gəncədə, sonrakı nöm-
rələri isə Bakıda çıxmışdır. Qəzetin ilk nömrəsi 
1918-ci il sentyabrın 15-də Gəncə qubernatoru-
nun mətbəəsində çap edilmişdir. Dörd səhifədən 
ibarət olan bu nömrənin iki səhifəsi Azərbaycan, 
iki səhifəsi isə rus dilində buraxılmışdır. Gəncə-
də buraxılan axırıncı (dördüncü) nömrənin üç sə-
hifəsi rus, bir səhifəsi isə Azərbaycan dilində idi. 
Qəzetin Gəncədə Azərbaycan dilində buraxılmış 
səhifələrinin başında qəzetin adı ilə yanaşı, "Türk 
və islamçılığa aid məqalələrə "Azərbaycan"ın sə-
hifələri açıqdır" yazısı da verilmişdir. Qəzetin bi-
rinci nömrəsində "Heyəti-təhriyyə" ("Redaksiya 
heyəti") imzası ilə böyük bir yazı verilmişdir. Bu 
nömrədə Bakının azad edilməsi ilə bağlı xəbərlər 
daha çox diqqəti cəlb edir: "Dünən gecə Azərbay-
can Cümhuriyyəti hökuməti adına Qafqaz İslam 
Ordusunun komandanı Nuru paşa həzrətləri 
tərəfindən belə bir teleqram gəlmişdir: "Bismil-
lahir rəhmanir rəhim! Bakı şəhəri 15.09.18, saat 
9-a işləmiş igid ordu hissələrimiz tərəfindən zəbt 
olundu. Qafqaz, İslam Ordusunun komandanı 
Fərrux Nuri". 
"Azərbaycan" qəzetinin həmin nömrəsində 
Azərbaycan Cümhuriyyəti hökumətinin sədri 
F.Xoyskinin adından Nuru paşaya cavab teleqra-
mı da dərc olunmuşdur: "Qafqaz İslam Ordusu-
nun komandanı Səadətli Nuru paşa həzrətlərinə. 
Təhtikomandanızda olan cəsur türk əsgərlərimiz 
tərəfindən Azərbaycanın paytaxtı olan Bakının 
düşmənlərdən xilas edilməsi münasibətilə mil-
lətin zati-həmiyyət-pərvəranələrinə və dünyanın 
ən nəcib əsgəri olan türk oğullarına minnətdar 
olduğumu ərz etməklə iftixar edirəm, əfəndim. 
Heyəti-vükəla rəisi Fətəli xan. 
Qəzetin yuxarıda göstərilən nömrəsində Məhəm-
məd Hadinin türk əsgərinin şücaətini vəsf edən 
"Türk nəğməsi" şeiri də dərc olunmuşdu. 
"Azərbaycan" qəzetinin Bakıda Azərbaycan di-
lində nəşr olunmuş beşinci nömrəsi 1918-ci il 
oktyabrın 3-də, rus dilində isə oktyabrın 7-də 
buraxılmışdır. Bu nömrədən etibarən qəzetin adı 
altında "Gündəlik siyasi, ictimai, ədəbi, iqtisadi 
türk qəzetəsidir" sözləri yazılmağa başlamışdır. 
Qəzet Azərbaycan dilində çıxan altıncı nöm-
rəsindən, rus dilində isə beşinci nömrəsindən 
"mühərrirləri: Ceyhun bəy Hacıbəyli və Şəfi bəy 
Rüstəmbəyli" imzaları ilə buraxılmışdır. Həmin 
il noyabrın 28-dən isə Azərbaycan dilində olan 
nömrələr Ceyhun bəy Hacıbəylinin, rus dilində 
olan nömrələr Şəfi bəy Rüstəmbəylinin redaktor-
luğu ilə nəşr edilmişdir. 
1918-ci il dekabrın 31-nə qədər "Azərbaycan" qə-
zetinin Azərbaycan dilində 75 nömrəsi, rus dilin-
də isə 70 nömrəsi işıq üzü görmüşdü. 
1919-cu il yanvarın 16-da buraxılmış 89-cu nöm-
rəsindən etibarən "Azərbaycan" qəzetini Üzeyir 
bəy Hacıbəyli imzalamışdır. Bütövlükdə, 1918-
20 -ci illər arasında qəzetin cəmi 443 nömrəsi çıx-
mışdır. 
"Azərbaycan" qəzetinin sentyabrın 19-da rus di-
lində çapdan çıxmış ikinci nömrəsində Şəfi bəy 
Rüstəmbəyli "Düşünmək vaxtıdır" məqaləsində 
"Daşnaksutyun" partiyasının şovinist siyasətini 
tənqid edərək yazırdı: "Bizim üçün vacibdir ki, 

erməni xalqı nəhayət "Daşnaksutyun" partiyası-
nın siyasi avantürasının məhvə məhkumluğunu 
başa düşsün, hələ nə qədər ki gec deyil, ondan üz 
döndərsin, öz qonşuları ilə səmimi və mehriban 
yaşamaq yoluna qədəm qoysun. Başqa yol onlar 
üçün daim fəlakətli olacaqdır". 
Qəzetin Gəncədə çıxmış dördüncü nömrəsinin 
Azərbaycan dilindəki səhifəsində Abid imzalı 
müəllifin "Yerini bulmuş arzular" başlıqlı geniş 
məqaləsi verilmişdir. Məqalədə 19-cu əsrin əv-
vəllərində Şimali Azərbaycan xanlıqlarının Rusi-
ya tərəfindən işğal edildiyi dövrdən başlayaraq, 
xalqın başına açılmış müsibətlərdən, Azərbaycan 
xalqının yadelli işğalçılara qarşı azadlıq müba-
rizəsindən və nəticədə öz istiqlalına nail olma-
sından bəhs olunurdu. 
Paris sülh konfransında (1919-20) iştirak etmək 
üçün Azərbaycan Xalq Cümhuriyyəti nümayən-
də heyətinin tərkibinə müşavir kimi "Azərbay-
can" qəzetinin redaktoru Ceyhun bəy Hacıbəyli 
də daxil edilmişdi. Qəzetin 1919-cu il 9 yanvar 
tarixli 83-cü nömrəsində Ceyhun bəy Hacıbəyli 
oxuculara müraciətində yazırdı: "Vətən və mil-
lət yolunda əlimdən gələn xidməti və öhdəmə 
düşən vəzifəmi qəzetimizin müdiri sifətilə ifaya 
məşğul ikən, vətən övladlarının xahiş və əmrinə 
müti olaraq, cahan sülh konfransına göndəril-
məklə öhdəmə daha ağır və məsuliyyətli, lakin 
müqəddəs bir vəzifə düşdü. 
Bu böyük xidməti möhtərəm arkadaşlarım ilə bə-
rabər ifa üçün Avropaya getmək lazım olduğuna 
görə, qəzetə ida-rəsi işindən müvəqqəti olaraq 
ayrılıb əziz vətənimizin istiqlalı məsələsinin istə-
diyimiz yoldakı həlli-hüsn ifasından asılı olan 
məsul vəzifəmizin haqqında var qüvvəmizlə ça-
lışacağımızı əlavə etməyi və möhtərəm oxucula-
rımıza kamali-sidq və səmimiyyət ilə xudahafiz 
deməyi özümə fərz bildim". 
Azərbaycan Xalq Cümhuriyyəti hökuməti-
nin qərar, sərəncam, fərman və digər normativ 
sənədlərinin xüsusi nəşrlərdə verilməsi "Azər-
baycan" qəzetinin səhifələrində daha çox nəzəri 
məqalələrin, Azərbaycana, həmçinin dünya və 
region ölkələrinə aid geniş xəbərlərin, oxucuları 
maraqlandıran başqa yazıların dərc edilməsinə 
şərait yaradırdı. 

(ardı gələn sayımızda)

Transxəzər marşrutu və 
Şərq-Qərb nəqliyyat dəh-
lizinin tərkib hissəsi olan 

Bakı-Tbilisi-Qars dəmir 
yolu (BTQ) daha böyük 
perspektivlərə malik la-

yihədir. Bu layihə təkcə 
Azərbaycan, Gürcüstan 
və Türkiyənin deyil, digər 
ölkələrin də iqtisadi inki-
şafı üçün geniş imkanlar 
açır. Bu fikirləri jurnalist-
lərə müsahibəsində Azər-
baycanın iqtisadiyyat 
naziri, Tranzit və Yükda-
şımalar üzrə Koordinasi-
ya Şurasının sədri Şahin 
Mustafayev deyib.
Nazirin sözlərinə görə, 
BTQ-nin çox böyük po-
tensialı var. Azərbaycan 
nümayəndə heyətinin 
martın 4-də Türkiyədə, 
eləcə də Tbilisidə keçir-
diyi görüşlərdə bu la-
yihənin vacibliyi bir daha 

vurğulanıb.
“Əsas məqsəd BTQ də-
mir yolu ilə daşınan yük-
lərin həcminin artırılması 
və mövcud imkanlardan 
daha səmərəli istifadə 
olunması yollarını araşdır-
maqdır. Nəzərə almalıyıq 
ki, BTQ ilə sərnişin daşın-
malarına da maraq böyük-
dür və bu da öz növbəsin-
də, turizmin inkişafı üçün 
geniş imkanlar yaradacaq. 
Qətiyyətlə demək olar ki, 
BTQ-nin potensialı çox 
böyükdür. Düşünürəm 
ki, birgə səylərimiz nəti-
cəsində məqsədimizə nail 
olacağıq”, - deyə Ş.Musta-
fayev vurğulayıb.

Fevralın 6-da "Kapital bazarları 
vasitəsilə maliyyələşmə, listinq 
və investisiyalar" mövzusunda 
keçirilən tədbirdə qiymətli ka-
ğızlar bazarından vəsait cəlb 
etməyin yolları, səhm və istiq-
raz emissiyasının xüsusiyyət-
ləri, eləcə də kapital bazarına 
aid digər məsələlər müzakirə 
edilib.
AZƏRTAC xəbər verir ki, təd-
birdə çıxış edən Milli Məcli-
sin İqtisadi siyasət, sənaye və 
sahibkarlıq komitəsinin sədri 
Ziyad Səmədzadə Azərbaycan 
kapital bazarlarının perspek-
tivlərindən, kapital bazarla-
rında maliyyələşmənin yolla-
rından və mövcud təcrübədən 
danışıb, kapital bazarlarının 
inkişafının mövcud vəziyyəti, 
iqtisadiyyatın inkişaf perspek-
tivində kollektiv investisiya 
mexanizmlərinin əhəmiyyəti 
və onun maliyyə bazarlarının 
inkişafının əhəmiyyətli oldu-
ğundan söz açıb.
Maliyyə Bazarlarına Nəzarət 
Palatasının baş icraçı direkto-
ru İbrahim Alışov bildirib ki, 
son illər kapital bazarlarının 
inkişafı istiqamətində atılmış 
addımlar qiymətli kağızlar ba-
zarı vasitəsilə maliyyələşmə 
üzrə geniş imkanlar yaradıb. 
O, ölkəmizdə aparılan dərin 
iqtisadi islahatların tərkib his-
səsi kimi kapital bazarlarının 
inkişaf etdirilməsi, real sekto-
run qiymətli kağızlar bazarı 
vasitəsilə maliyyələşmə təşəb-
büslərinin artırılması, sərbəst 
vəsaitlərin iqtisadiyyatın real 
sektoruna cəlb edilməsi üzrə 
zəruri tədbirlərin yerinə ye-
tirildiyini, habelə Strateji Yol 
xəritələri ilə yeni çağırışlara 
uyğun təkmilləşmə istiqamət-
lərinin müəyyən edilərək icra-
sına başlandığını bildirib. Bu 
istiqamətdə kapital bazarla-
rı vasitəsilə maliyyələşmənin 
təşviq edilməsi, listinqə çıxış 
imkanlarının genişləndirilmə-
si, xarici investorların yerli ba-
zarlara cəlb edilməsi, həmçinin 
bu sahədə şəffaflığın artırılma-
sının əhəmiyyətini vurğulayıb. 
İbrahim Alışov "Azərbaycan 
Respublikasında maliyyə xid-
mətlərinin inkişafına dair Stra-
teji Yol Xəritəsi"nin maliyyə 

bazarlarının inkişafına dair 2-ci 
strateji hədəfinin icrasının tə-
min edilməsi məqsədilə həyata 
keçiriləcək tədbirlər barədə də 
ətraflı məlumat verərək, bunun 
nəticələrindən biri kimi iqtisa-
diyyatın mühüm sektorların-
dan 5 şirkətin İPO edərək fond 
birjasında listinqə çıxmasının 
hədəfləndiyini bildirib.
Azərbaycan Respublikası Sa
hibkarlar (İşəgötürənlər) Təş
kilatları Milli Konfederasiya
sının (ASK) prezidenti Məmməd 
Musayev qeyd edib ki, ölkədə 
həyata keçirilən iqtisadi islahat-
lar konfederasiyanın qarşısın-
da çox böyük vəzifələr qoyur: 
"Biznes ictimaiyyəti Azərbay-
canın uğurlarına özünəməxsus 
töhfələr verməyə çalışır və bu, 
dövlət başçısının iş adamları-
na etimadının bir təcəssümü 
olaraq mühüm vəzifə kimi qə-
bul edilir. ASK əlaqələrini gün-
dən-günə genişləndirir. Ötən ay 
konfederasiya ilə Bakı Fond Birja-
sı arasında imzalanan əməkdaş-
lıq haqqında saziş 2011-2020-ci il-
lər üçün Azərbaycanda qiymətli 
kağızlar bazarının inkişafı dövlət 
proqramının icrası istiqamətində 
atılmış addımların tərkib hissəsi 
olan Listinq Məsləhət Proqramı 
çərçivəsində kapital bazarının 
inkişafına töhfə vermək məqsədi 
daşıyır", - deyə Məmməd Musa-
yev bildirib.
Qeyd olunub ki, xarici ölkələ-
rin bir çoxunda olduğu kimi, 
fond bazarlarından maliyyələş-
mə məsələsi bizim üçün də 
aktual olmalıdır. Fond baza-
rından cəlb edilmiş vəsaitlərin 
daha sərfəli olması ölkəmizdə 

də müşahidə edilir. Bundan 
əlavə, Azərbaycanın intensiv 
iqtisadi inkişafının nəticəsi ola-
raq təsərrüfat subyektlərinin 
uzunmüddətli maliyyə vəsa-
itlərinə tələbi artmaqdadır. Bu 
baxımdan fond bazarının rolu 
daha da yüksəlir.
Məmməd Musayev vurğula-
yıb ki, maliyyə təsisatlarının və 
kapital bazarlarının tənzimlən-
məsi istiqamətində Qiymətli 
Kağızlar Komissiyalarının Bey-
nəlxalq Təşkilatının təkliflərini 
reallaşdırmaq üçün təşəbbüslər 
davam etməlidir. Şəffaf və ef-
fektiv bazarların təmin edilmə-
si məqsədilə qiymətli kağızlar 
bazarına dair qanunvericilik 
bazası təkmilləşdirilməli, ba-
zar iştirakçılarının hesabatlılıq 
sistemi inkişaf etdirilməlidir. 
M.Musayev şirkətləri Listinq 
Məsləhət Proqramında iştira-
ka dəvət edərək, bildirib ki, bu 
proqram onlara yeni perspek-
tivlər və imkanlar yaradacaq.
Sonra Maliyyə Bazarlarına Nə-
zarət Palatasının Maliyyə bazar-
larına nəzarət departamentinin 
direktoru Cavid Nəzərov "Ka-
pital bazarları vasitəsilə maliy-
yələşmə", Bakı Fond Birjasının 
idarə heyətinin sədri Vüqar Na-
mazov "Listinq Məsləhət Proq-
ramı", Azərbaycan Fond Bazarı 
İştirakçılarının Assosiasiyasının 
sədri Ceyhun İbrahimov "Kapi-
tal bazarlarında investisiyalar", 
SOCAR-ın maliyyə bazarları 
üzrə məsləhətçisi Tolqa Kotan 
"Kapital bazarlarının inkişafın-
da xarici investora ehtiyac var-
mı?" mövzusunda təqdimatlar-
la çıxış ediblər.

Fevralın 15-də Heydər Əliyev 
Mərkəzində Cənub Qaz Dəhlizi 
Məşvərət Şurası çərçivəsində na
zirlərin dördüncü toplantısı ke
çirilib. Tədbirdə Cənub Qaz Dəh
lizinin iştirakçısı olan ölkələrin 
energetika nazirləri və müxtəlif 
qurumların təmsilçiləri, o cümlə
dən Avropa Komissiyasının enerji 
birliyi üzrə vitse-prezidenti, Məş
vərət Şurasının həmsədri Maroş 
Şefçoviç iştirak etmişdir. Azərbay
can Respublikasının Prezidenti İl-
ham Əliyev iclasda çıxış etmişdir. 
Bununla əlaqədar olaraq, AzTV-
nin “Bizim planet” verilişi Azər-
baycan Respublikası Milli Məclisi-
nin komitə sədri, akademik Ziyad 
Səmədzadəni, Prezident yanında 

Dövlət İdarəçilik Akademiyasının 
professoru, siyasi elmlər doktoru 
Elçin Əhmədovu və BP şirkətinin 
vitse-prezidenti Bəxtiyar Aslan-
bəylini studiyaya dəvət edərək, fi-
kir mübadiləsi aparmışdır. Həmin 
müzakirəni diqqətinizə çatdırırıq.
Aparıcı Rufiz Qonaqov: Məlum 
olduğu kimi, Bakıda Cənub Qaz 
Dəhlizi Məşvərət Şurası çərçi
vəsində nazirlərin IV toplantısı 
keçirildi və bu toplantıda Azər
baycan Respublikasının Prezi-
denti cənab İlham Əliyev iştirak 
etdi, geniş nitq söylədi. Prezident 
İlham Əliyev enerji layihələri, xü-
susilə də 1990-cı illərdən etibarən 
əsası ümummilli lider Heydər 
Əliyev tərəfindən qoyulan “Əs-
rin müqaviləsi” və ondan sonrakı 
dövrdə gedən proseslər, bu gün 
bu prosesdə iştirak edən dövlətlər 
- Gürcüstan, Türkiyə, Yunanıstan, 
Bolqarıstan, Albaniya və İtaliyanın 
adını çəkdi, bir sıra ölkələrlə im-
zalanmış müqavilələri qeyd etdi, 
eləcə də Azərbaycanın enerji, neft, 
qaz layihələri, Cənub Qaz Dəhlizi 
layihəsinə qədərki müddət və bu 
layihənin əhəmiyyəti və bundan 
əvvəlki layihələrin tarixi haqqında 
danışdı.
Mən istərdim ki, Ziyad müəllim, 
ümumiyyətlə Cənub Qaz Dəhli-
zi layihəsi və Məşvərət Şurasının 
IV toplantısının Azərbaycan üçün 
əhəmiyyəti ilə bağlı fikirlərinizi 
eşidək.
Ziyad Səmədzadə: - Əvvəla, mən 
çox təşəkkür edirəm ki, qlobal
laşan dünyada ən böyük layihə
lərdən biri ilə əlaqədar belə bir 
söhbətə məni də dəvət etmisiniz 
və siz haqlı olaraq bildirdiniz ki, 
bu layihələrin əsası 90-cı illərin 
əvvəllərində qoyulub. 
Mən Heydər Əliyevin 1994-cü ildə 
Gülüstan Sarayında “Əsrin müqa-
viləsi”nin imzalanması mərasi-
mində dediyi bir fikri istərdim ki, 
sizlərə çatdırım.
“Müqavilə ikitərəfli hərəkət 
olan yola bənzəyir. Gərək hər 
iki tərəf eyni sürətlə hərəkət et-
sin. Şübhəsiz ki, burada xarici 
neft şirkətlərinin üzərinə çox 
böyük vəzifələr düşür. Ümidvar 
olduğumu bildirmək istəyirəm 
ki, həmin şirkətlər və onların 

mənsub olduğu ölkələrin dövlət 
orqanları bu müqavilənin həyata 
keçirilməsi üçün vaxtında lazımi 
tədbirlər görəcəklər. Azərbaycan 
Respublikasının üzərinə düşən 
vəzifələr daha çətin, daha ağırdır. 
Bilirsiniz ki, Azərbaycan iqtisa-
diyyatı ağır böhran içərisindədir. 
Neft sənayesində də böyük çə-
tinliklər yaranmışdır. Məhz bu 
böhrandan çıxmaq, Azərbaycan 
iqtisadiyyatını inkişaf etdirmək, 
xalqımızın rifahını qısa müddət-
də lazımi səviyyəyə qaldırmaq 
üçün hamı əl-ələ verib, müqavi
lənin həyata keçirilməsinə çalış
malıdır.
Mən, Azərbaycan Respublikası
nın Prezidenti kimi bu müqavi
lənin imzalanmasına qərar verə
rək, öz məsuliyyətimi hiss edirəm 
və sizə söz verirəm ki, onun həya-
ta keçirilməsi üçün əlimdən gələ-
ni əsirgəməyəcəyəm.”
Baxın, 94-cü ildə - Azərbaycan-
da iqtisadi böhran yaşandığı, ic-
timai-siyasi sabitliyin o qədər də 
yüksək olmadığı bir şəraitdə ulu 
öndər Heydər Əliyev nə qədər bö-
yük ümidlə gələcəyə baxır. Çün-
ki bilirdi ki, “Əsrin müqaviləsi” 
Azərbaycan xalqının milli maraq-
larına cavab verən bir layihədir, 
çətinliklər olsa da, biz onun öhdə-
sindən uğurla gələcəyik. 24 il ke-
çib, bu gün Azərbaycanın uğurları 
göz qabağındadır. O zamanlar xa-
rici, eyni zamanda, daxili təzyiqlər 
vardı, lakin Azərbaycan dövləti 
bu imtahandan şərəflə çıxdı və bu 
gün müstəqil Azərbaycan dövləti 
dünyanın ən iri qlobal layihələri-
nin iştirakçısıdır.
Keçilən yola nəzər salsaq, qətiyyət-
lə deyə bilərik ki, bu yol çox çətin, 
lakin şərəfli yol olub. Son on beş 
il ərzində Azərbaycan iqtisadiyya-
tına 230 milyard dollar investisiya 
qoyulub, amma 90-cı illərin əvvəl-
lərində Azərbaycanda investisiya 
mühiti yox idi. Bu əlverişli mühiti 
Heydər Əliyev yaratdı, ölkədə qa-
nunvericilik bazası yaradıldı, dün-
ya təcrübəsi öyrənildi, ölkə rəhbəri 
çoxsaylı dünya ölkələrinə səfərlər 
etdi, müstəqilliyimizin möhkəm-
ləndirilməsi üçün möhkəm əsaslar 
yaradıldı: alternativ neft marşrut-
ları, alternativ qaz kəmərləri çəkil-
di və onlar bu gün uğurla fəaliy-

yət göstərir. Bakı-Tbilisi-Ceyhan 
boru kəməri bunların içərisində 
müstəsna yer tutur. İlk növbədə 
istehsal olunan, hasil edilən nefti 
dünya bazarlarına çıxarmaq lazım 
idi. Bunun üçün dünya ölkələri 
ilə danışıqlar aparıldı, Azərbay-
can-Türkiyə, Azərbaycan-Gür
cüstan dostluğunun inkişafı is-
tiqamətində düzgün və cəsarətli 
addımlar atıldı, üç dövlətin işti-
rakı ilə Bakı-Tbilisi-Ceyhan boru 
kəməri, Bakı-Supsa kəmərləri 
çəkildi. H.Əliyevin dediyi kimi, 3 
dənizin əfsanəsini reallığa çevirdi. 
Yəni, demək istəyirəm ki, keçilən 
yol çox şərəflidir. Bu illər ərzində 
Azərbaycan özünün enerji siyasə-
tini artıq müəyyənləşdirib. Əgər 
bir dövlətin enerji siyasəti düz-
gündürsə, onu qabaqda o qədər 
də ağır çətinliklər gözləyə bilməz. 
Azərbaycan özünün düşünülmüş 
enerji təhlükəsizliyi strategiyası-
nı, enerji siyasətini hazırlayıb və 
onu uğurla reallaşdırır. Bu gün 
Azərbaycan qlobal enerji təhlükə-
sizliyinin təminatçılarından birinə 
çevrilib. Avropa ölkələrinin xeyli 
hissəsi Azərbaycan qazının üçdə 
bir hissəsini, bəzi ölkələr isə 40 fa-
izini Azərbaycan hesabına ödəyir. 
Bu toplantı da, ilk növbədə Azər-
baycanın uğurlu siyasətinin mən-
tiqi nəticəsidir. Üç-dörd ölkəni 
ilk dəfə iştirakçılar təmsil edirdi. 
Görün, nə qədər Avropa ölkəsi bu 
təşəbbüsə qoşulub və müşavirədə 
çıxış edənlərin hər biri necə böyük 
sevinclə, minnətdarlıqla Azərbay-
can dövlətinin apardığı enerji si-
yasətinin uğurlu olmasını, nəinki 
bizim üçün, Avropa üçün, həm 
də dünya üçün böyük əhəmiyyət 
kəsb etdiyini vurğuladılar. Mən 
əminəm ki, bu layihələr, Cənub 
Qaz Dəhlizinin uğurla həyata ke-
çirilməsi Azərbaycanın iqtisadi 
inkişaf imkanlarını genişləndirə-
cək, Azərbaycan dünyada sözünü 
deyən, öz nüfuzunu gündən-günə 
artıran bir dövlət kimi tanınacaq-
dır.
Aparıcı: Tamamilə haqlısınız, Zi-
yad müəllim. Doğrudan da, 1994-
cü ildə ümummilli lider Heydər 
Əliyev “Əsrin müqaviləsi”ni im
zalayarkən Azərbaycanda çox 
gərgin anlar idi, bəziləri hətta bu 
kontraktların kağız üzərində qa-

lacağını qeyd edirdilər. Amma za-
manla bizim TANAP, TAP və daha 
böyük neft-qaz layihələrimiz im-
zalandı. Cənab Prezident də qeyd 
etdi ki, 2015-ci ildə Azərbaycanda 
Cənub Qaz Dəhlizi Məşvərət Şu-
rasının yaradılması təşəbbüsü irəli 
sürüldü və bundan sonra Cənub 
Qaz Dəhlizi layihəsi ilə bağlı pro-
seslər başladı. Bu proseslər başla-
yan zaman Gürcüstan və Türkiyə 
Azərbaycanın tərəfdaşı idisə, indi 
artıq Azərbaycan Avropanı, eyni 
zamanda, Asiyanı özündə birləş-
dirir. Bu məsələyə istərdim müna-
sibətinizi bildirəsiniz.
Elçin Əhmədov: - Azərbaycanın 
təşəbbüsü ilə reallaşan enerji la-
yihələrinə qiymət verərkən, bu 
artıq region üçün deyil, ümu-
miyyətlə dünya üçün mühüm 
əhəmiyyət kəsb edir. Artıq Xəzər 
dənizinin enerji ehtiyatlarının 
şaxələndirilməsi siyasəti həyata 
keçirilir. 94-cü ildə imzalanmış 
“Əsrin müqaviləsi” XX əsrin neft 
kontraktı kimi qiymətləndirilirsə, 
artıq Cənub Qaz Dəhlizi, xüsusilə 
də “Şahdəniz-2” XXI əsrin irimiq-
yaslı layihəsi kimi dəyərləndirilir. 
Bu dəhliz dörd əsas elementdən 
ibarətdir ki, bu “Şahdəniz-2”, Cə-
nub Qaz kəməri, TANAP və TAP 
layihələridir. 
İkincisi, biz qeyd edirik ki, Cə-
nub Qaz kəmərində işlər 95 faiz 
icra olunubdur, TANAP layihə-
sinin reallaşması ilə isə Azərbay-
can həm özünün, həm Avropanın 
enerji təhlükəsizliyinə bir töhfə 
verəcəkdir. Burada da işlər 95 faiz 
yekunlaşıb və nəhayət, sonuncu, 
artıq Xəzər dənizini Adriatik dəni-
zi ilə birləşdirən TAP layihəsində 
Azərbaycanın payı 20 faizdir, 
amma buna baxmayaraq, Azər
baycandan asılı olan işlər artıq gö-
rülmüşdür və bu layihələr Azər-
baycanın qlobal miqyasda həyata 
keçirdiyi layihələr kimi qiymətlən-
dirilməlidir. Azərbaycanın təşəb-
büsü ilə həyata keçirilən enerji la-
yihələri regionun enerji xəritəsini 
artıq dəyişmişdir və mavi yanacaq 
ehtiyatları 2,6 trilyon kubmetr 
həcmində qiymətləndirilir və bu, 
çox mühüm əhəmiyyət kəsb edir. 
Azərbaycan yüz il ərzində həm 
özünün, həm də Avropanın enerji 
təhlükəsizliyinə öz töhfəsini verə-
cəkdir. Bakı-Tbilisi-Qars layihəsi-
nin də adını qeyd etmək lazımdır. 
Çünki bunlar, heç şübhəsiz, bir-bi-
ri ilə əlaqəlidir və tarixi İpək Yolu-
nun bir tərkib hissəsidir. Bakı-Tbi-
lis-Qars, eyni zamanda, Şərq-Qərb 
Nəqliyyat Dəhlizinin bir elemen-
tidir və bütün bunlar onu göstərir 
ki, bu gün Azərbaycan regionun 
enerji və nəqliyyat dəhlizini də-
yişən bir faktor kimi dünyada öz 
sözünü deyir.
Aparıcı: Bəxtiyar müəllim, cə-
nab prezident öz çıxışında qeyd 
etdi ki, 1994-cü ildə Azərbaycan 
BP-nin rəhbərliyi ilə, dünyanın 
aparıcı neft şirkətlərinin birgə iş-
tirakı ilə bu konsorsiumu, müqa-
viləni imzaladı və bu müqavilənin 
müddəti 2050-ci ilə qədər uzadıl-
dı. 1994-cü il Azərbaycanda və 
dünyada neftin inkişafı tarixində 
dönüş deməkdir. Mən istərdim 
ki, ümumiyyətlə, BP şirkətinin vit-
se-prezidenti olaraq, bu prosesdə 
BP-nin rolu, Azərbaycanın uğur-

ları və həyata keçirilən bu böyük 
layihələrin dünya miqyasında əhə-
miyyəti məsələlərinə öz münasibə-
tinizi bildirəsiniz.
Bəxtiyar Aslanbəyli: - 1994-cü ildə 
“Əsrin müqaviləsi” imzalananda 
onun etibarlılıq müddəti 30 illik 
nəzərdə tutulmuşdu və 2024-cü 
ilə qədər sazişin qüvvədə olmağı-
na baxmayaraq, ötən il 14 sentyabr 
tarixində bu sazişin müddəti 2049-
cu ilin 31 dekabrına qədər uzadıl-
dı. Bu illər ərzində layihə uğurla 
həyata keçirilmişdir, lakin bu la-
yihənin potensialı, neft resursları-
nın zənginliyi hər iki tərəfdə belə 
bir ehtiyac yaratdı ki, müqavilənin 
müddəti uzadılsın və uzadılmış 
müddətdə yeni investisiyalar cəlb 
olunsun, layihənin effektivliyi, 
səmərəliliyi daha da artırılsın. 
Rəqəmlər reallığı daha açıq şəkil
də ortaya qoyur. Bu illər ərzində 
Azəri-Çıraq-Günəşli yatağına təq
ribən 33 milyard dollar kapital, 
investisiya qoyulub və bu layihə 
nəticəsində 125 milyard dollar 
mənfəət əldə edilib. Bu, digər 
əməliyyat məsrəflərini, ödənilən 
vergiləri nəzərə almadan, bilava-
sitə mənfəət neftinin ölkə üçün 
olan faydasıdır.
Hasil edilən neft həcminə gəldik-
də, 3,3 milyard barrel neft hasil 
olunub. 32 milyard kubmetr səmt 
qazı təmənnasız olaraq dövlətə 
təhvil verilib və artırılmış müd-
dətə baxdıqda, 2050-ci ilə qədər 
təxminən 40 milyarda yaxın yeni 
investisiyanın qoyulması nəzərdə 
tutulub. Təqribən çıxardığımız 3 
milyard barrelin həcmində də yeni 
neft ehtiyatlarının hasilatı nəzərdə 
tutulub ki, bu da, sözsüz ki, həm 
ölkə iqtisadiyyatı, həm qeyri-neft 
sektorunun inkişafı, ümumilikdə, 
ölkənin inkişafı üçün çox əhəmiy-
yətli bir rola malikdir.
“Əsrin müqavilə”sinin xüsusilə 
vacib əhəmiyyəti yalnız bu ya-
taqla bağlı deyil, ümumilikdə, 
Azərbaycanın enerji potensialının 
dünya bazarlarına açılmasındadır. 
Çünki imzalanan bu müqavilələr 
arasında ilki “Əsrin müqavilə
si”dir. Azəri-Çıraq-Günəşli yatağı 
və bundan sonra yeni müqavilələr 
imzalamaqla, artıq dünyanın 
enerji xəritəsində Azərbaycanın və 
Xəzərin də adı daha tez-tez çəkil
məyə başladı. 
Ötən il əhəmiyyətli enerji hadisə
lərindən biri də Azərbaycan neft 
tarixində 2 milyard ton neftin ha-
sil edilməsi idi. Əslində, 2 milyard 
ton neftin hasil edilməsi sadəcə bir 
rəqəm deyil. Bu, ölkəmizin dün-
ya neft tarixində tutduğu rolun 
bir növ əsas göstəricilərindən biri 
idi ki, biz bununla yalnız enerji 
xəritəsində yerimizi tutmamışıq, 
eyni zamanda, tarixin müxtəlif 
mərhələlərində kifayət qədər əhə-
miyyətli enerji mənbələrindən biri 
olmuşuq. Cənub Qaz Dəhlizinə 
gəldikdə isə, ümumiyyətlə, Cənub 
Qaz Dəhlizi və “Şahdəniz-2” la-
yihəsi birlikdə dünya neft və qaz 
tarixində həyata keçirilən ən bö-
yük layihələrdir. 
Bu il artıq TANAP boru kəməri 
üzrə Şahdəniz qazının Türkiyəyə 
çatdırılması nəzərdə tutulub. Ar-
tıq 18-ci ildir, beş il ərzində bu 
layihə cədvəldən əvvəl və ilkin 
nəzərdə tutulmuş büdcədən az 

vəsait xərcləməklə həyata keçirilir. 
Yəni, kifayət qədər effektlidir. Bu 
effektivliyin təmin olunmasında 
da, təbii ki, icraçıların fəaliyyəti ilə 
yanaşı, dövlətlərin və dövlət başçı-
larının verdiyi xüsusi dəstəyin bö-
yük rolu vardır. Məşvərət Şurası 
kimi iclasların xüsusi əhəmiyyəti 
isə ondan ibarətdir ki, bu tədbir-
lərdə layihələrin icrası, layihələ-
rin yerinə yetirilməsi ilə bağlı he-
sabatlar dinlənilir, mövcud olan 
problemlərin ali səviyyədə - na-
zirlər səviyyəsində və Azərbaycan 
dövlət başçısı səviyyəsində dinlə-
nilməsi, problemin aradan qaldı-
rılması üçün lazımi siyasi dəstəyin 
verilməsi məsələləri həll edilir. 
Məhz bu siyasi dəstəyin nəticəsi-
dir ki, layihə beş ildir davam edir, 
hələ bundan sonra da - 2020-ci ilə 
qədər davam edəcək.
Aparıcı: Cənab Prezident İlham 
Əliyev öz çıxışında da qeyd etdi 
ki, 2007-ci il bizim tariximizdə mü-
hüm il idi, çünki Azərbaycan ilk 
dəfə qaz ixracatçısı olurdu. O vax-
ta qədər əgər neft müqavilələrin-
dən söhbət gedirdisə, Bakı-Tbilisi-
Ərzurum qaz kəmərinin açılışından 
sonra, demək olar ki, Azərbaycan 
qazı Gürcüstan və Türkiyə bazarla-
rına ixrac olunmağa başladı. Bu gün 
Xəzərin  enerji ehtiyatlarının dünya 
üçün, eləcə də Avropanın təhlükə-
sizliyində yeri və rolu məsələsi çox 
önəmli məsələdir. Mən istərdim ki, 
siz bu məsələlərə də münasibət bil-
dirəsiniz.
Ziyad Səmədzadə: Bəxtiyar müəl
lim kifayət qədər konkret faktlarla 
çox vacib məsələlərə toxundu. Biz 
gərək öz tariximizi həmişə qürurla 
xatırlayaq. Azərbaycanda sənaye 
üsulu ilə ilk neft çıxarılıb. Bu fakt 
dünyada bizim uğurlarımızı, neft 
siyasətində rolumuzu göstərir. 
Azərbaycanda 1970-ci ildə 1 mil-
yard ton neft çıxarılanda, ulu ön-
dər Heydər Əliyev respublikanın 
rəhbəri idi və çox mənalı bir çıxış 
etdi. Tədbirdə çoxsaylı nüfuzlu 
qonaqlar da iştirak edirdi. Sovet 
dövlətinin iqtisadi qüdrətinin art-
masında Azərbaycan mühüm rol 
oynayırdı. Azərbaycan SSRİ-nin 
neft bazasının yaranmasına çox 
kömək etdi, faşizm üzərində qələ
bənin əldə olunmasında müstəsna 
rol oynadı. Azərbaycan bu gün 
müstəqil dövlətdir. Bizim müstə
qil dövlətimizin uğurlu siyasəti-
nin nəticəsidir ki, dünya neft-qaz 
siyasətində tarixi dönüş nöqtələri-
ni yaratmışıq. 
XX əsrin əvvəllərində Azərbaycan 
dünya neft istehsalının 50 faizini 
verirdi, amma arxiv materialları-
nı görəndə adam dəhşətə gəlir ki, 
bizim neft sənayesinin vəziyyəti 
necə idi, bizim neftçilər hansı çə
tinliklərlə bu nefti hasil edirdilər.
Bu gün Azərbaycan neft sənayesi-
nin yenidən qurulması ən müasir 
texnologiyalara əsaslanır. Ona gö
rə də biz qürur hissi keçiririk ki, 
Azərbaycan dövləti bu kimi bey
nəlxalq iclasların, müşavirələrin 
təşəbbüskarıdır.
Koordinasiya - əlaqələndirmə mə
sələsi çox çətin məsələdir. Əvvəl 
burada üç dövlət idi, indi artıq 
dövlətlərin, ölkələrin sayı artır, 
bunların arasında əlaqələndirmə 
məsələlərinin həlli adi məsələ de
yildir. Burada, ilk növbədə mil

Qarşıdakı onilliklərdə Azərbaycan dünya bazarlarına enerji ehtiyatlarının etibarlı, uzunmüd-
dətli təchizatçısı olacaq. Bu gün Azərbaycan nefti bəzi Avropa ölkələrinin neft istehlakının 

üçdə biri və ya daha çox, hətta 40 faizini təşkil edir və Azərbaycan öz qaz ehtiyatları ilə Avropa 
bazarına daxil olmağa hazırdır. 
Cənub Qaz Dəhlizi enerji təhlükəsizliyi layihəsidir və biz milli təhlükəsizlikdən danışarkən, əl-
bəttə ki, hazırda enerji təhlükəsizliyi ən vacib elementlərdən biridir. Cənub Qaz Dəhlizi ener-
ji şaxələndirilməsi layihəsidir. Bizdə bu marşrutların və mənbələrin şaxələndirilməsidir. Bu, əsl 
şaxələndirilmədir, çünki yalnız marşrutların şaxələndirilməsi bizimkindən bir qədər fərqlidir. 
Cənub Qaz Dəhlizi enerji sahəsində əməkdaşlıq layihəsidir və əməkdaşlığın necə olmalı old-
uğunu göstərir. Əməkdaşlıq yalnız o zaman mümkündür ki, bütün tərəflər ondan faydalansın. Bu 
səbəbdən başlanğıcda bizim əsas məqsədimiz istehsalçılar, tranzit ölkə və istehlakçılar arasında 
yaxşı balansın tapılmasıdır. Yalnız bu halda biz uğur qazana bilərik və layihənin uğurlu icrası 
bizim doğru yolda olduğumuzu göstərir. 

(Cənub Qaz Dəhlizi Məşvərət Şurası çərçivəsində nazirlərin IV toplantısında 
Azərbaycan Respublikasının Prezidenti İlham Əliyevin çıxışından)

Azərbaycan qadını öz iradəsi və 
mərdliyi, saflığı və sədaqəti ilə 
cəmiyyət həyatında, xalqımızın 
milli-mənəvi dəyərlər sisteminin 
formalaşdırılmasında hər zaman 
müstəsna rol oynamışdır. Azər-
baycan qadınının xalqımızın mil-
li-mədəni ənənələrinin qorunub 
saxlanılmasında və zənginləşdiril-
məsində misilsiz xidmətləri olmuş-
dur. Bu gün toplumun inkişafında 
alim qadınların rolunun gücləndi-
rilməsi məsələsinə də diqqət ayıran 
BMT Baş Assambleyası 11 fevralın 
Elmdə beynəlxalq qadınlar günü 
kimi qeyd olunması haqqında  qət-
namə qəbul etmişdir. Bu da öz növ-
bəsində qadınların elmi-tədqiqat 
işlərinə cəlb olunması baxımından 
çox əhəmiyyətlidir.   
Bununla əlaqədar olaraq UNEC-də 
də “UNEC qadınları elm dünya-
sında: yeni çağırışlar və imkanlar” 
mövzusunda elmi-praktiki konfrans 
keçirilmişdir. Biz də “İqtisadiyyat” 
qəzeti olaraq Azərbaycan Dövlət İq-
tisad Universitetinin (UNEC-in) Elm 
şöbəsinin müdiri, iqtisad elmləri 
doktoru Zahid Fərrux Məmmədov-
la görüşdük və UNEC-in bu sahədə 
gördüyü işlər və gələcək planları 
barədə söhbət etdik.  
-Zahid müəllim, 11 fevralın Elmdə 
beynəlxalq qadınlar günü kimi tə-
sis olunması ilə bağlı UNEC-də də 
konfrans keçirildi. Zəhmət olma-
sa, bu barədə məlumat verərdiniz.
- Bəli, ilk dəfə olaraq məhz UNEC-
də bununla əlaqədar tədbir keçiril-
di. Elmi-tədqiqat  baxımından ba-
kalavr, magistr və doktoranturada 
qadınların sayı getdikcə azalmağa 
meyil edir. Onların elmi-tədqiqatda 
payı çox aşağıdır: Nobel mükafatın-
da cəmi 3%,  doktoranturada 15%,  
akademik karyera səviyyəsində isə 
5-10%. Bunlar hamısı ciddi  narahat-
lığa yol açır. BMT də dünya ictima-
iyyətini buna diqqət etməyə çağırır. 
Qadınların elmə cəlb edilməsi ciddi 
məsələdir. İlk dəfə UNEC-də elmdə 
qadınların rolu ilə əlaqədar konf-
rans keçirildi. Hörmətli rektorumuz 
Ədalət Muradov orada qadınların 
elmi-tədqiat prosesində rastlaşdıq-
ları problemləri qeyd etdi. Bunun-
la əlaqədar olaraq UNEC-də Qadın  
Araşdırmalar Mərkəzi də təsis edilib. 
Yaxın dövrlərdə İstanbul Universite-
tinə göndəriləcək nümayəndə heyəti 
oradakı Qadın Araşdırmalar Mərkəzi 
ilə tanış olacaq.
-Bəs, UNEC-də qadınların elm 
sahəsində iştirakı ilə əlaqədar və-
ziyyət necədir?
-Bu gün UNEC-ə nəzər yetirdikdə, 
professor-müəllim heyətinin  60%-
inin qadınlardan ibarət olduğunu 
görürük. Eyni zamanda, tələbələrin 
də əksəriyyəti qadınlardan ibarət-
dir. Bəs, bu nisbət yüksək olduğu 
halda, elmi-tədqiqatda vəziyyət 
necədir? Bizi maraqlandıran kə-
miyyət deyil, keyfiyyətdir. Yəni, 
qadınların sayı çoxdur, bəs, yazdıq-
ları kitab və məqalələrin keyfiyyə-
ti  nə səviyyədir? Elm dünyasında 
tutduqları mövqe necədir? Məqsəd 

budur ki,  qadınları elmə cəlb edək, 
elmi-tədqiqatlarda  qadınların nü-
fuzu artsın. Böyük  şirkətlər bunun 
üçün külli miqdarda vəsait ayırırlar. 
Bizim də həmin şirkətlərdən biri ilə 
yaxın zamanlarda  əməkdaşlığımı-
zın baş tutacağı gozlənilir. Gələcək-
də bu sahədə qrant almağı da hədəf-
ləyirik. 

-Qadınların bu sahədə rolunun ar-
tırılması ilə bağlı UNEC olaraq nə 
kimi təklifləriniz var?
-UNEC-də qadınların elm sahəsin-
də stimullaşdırılması ilə əlaqədar 
böyük mükafatlar nəzərdə tutulub. 
Bəzi  qadınlar ana olduqdan sonra  
ruhdan düşür, elmi-tədqiqata ma-
raqları azalır. Biz  isə onlara uyğun 
sistem yaratmağa çalışırıq. Beləliklə, 
həm elmə, həm də qadınlara dəstək 
olmağa, onların qarşılaşdıqları 
problemləri aradan qaldırmağa səy 
göstəririk.  
- Qadınların elmi-tədqiqat prose-
sində rastlaşdıqları əsas problem-
lər nələrdir?
-Evlilik, maddi sıxıntılar, övladın 
dünyaya gəlməsi və s. Elmdə qadın-
ların irəli getməsinə mane olan əsas  
problemlər bunlardır. Hətta Fran-
sada, Amerikada əsas problemlər-
dən biri olaraq qadına qarşı şiddət 
də qeyd olunur. Burada,  həmçinin 
hər ölkənin spesifikası da qeyd edil-
məlidir.  Düşünürəm ki, buna görə 
hər məsələyə individual yanaşmaq 
lazımdır. 
- Bəs, Azərbaycanda bu sahədə və-
ziyyət necədir?
-Azərbaycanda tam tərsi, çox uğur-
lu bir model mövcuddur.  Azərbay-
can qadını həm gözəl ana, həm də 
gözəl tədqiqatçı olub. Əslində, xari-
ci təcrübədə buna çox az rast gəlinir. 
Bizim  keçirdiyimiz konfransda da 
xaricdən gələn  qonaqlar bu sahə-
də Azərbaycanın uğurlu modelinə 
çox təəccübləndilər. Azərbaycanda 
bunun canlı örnəkləri çoxdur. Elə 
Zərifə xanım Əliyeva - akademik və 
gözəl ana, yaxud Rəfiqə xanım, Aidə 
İmanquliyeva, Azərbaycanın birinci 
xanımı, vitse-prezidenti Mehriban 
Əliyeva. Bizdə, gördüyümüz kimi, 
həm  çox güclü tədqiqatçı, həm də 
gözəl ana nümunələri çoxdur. 
-Qadınların tədqiqatçı kimi inkişa-
fına dəstək verilməsi ilə bağlı UNEC 
olaraq nə kimi planlarınız var?
- İndiyə kimi UNEC-də də qadın-
larla bağlı çoxsaylı araşdırmalar aparı-
lıb. Lakin  tədqiqat mərkəzi problemi 

olub. Biz isə istəyirik ki, bu  tədqiqat-
ları vahid mərkəzdə toplayaq. Burada 
hələ hansı istiqamətdə araşdırma-
ların aparılmasını müəyyənləşdir-
məmişik.  Xarici ölkələrin təcrübə-
sindən bəhrələnməklə və tələblər 
nəzərə alınmaqla bu araşdırmalar 
aparılacaq. UNEC-də biliklərin 
kommersiyalaşması prosesi gedir. 
Bizim də əsas devizimiz belədir ki, 
dünyanın elmə, elmin isə qadına eh-
tiyacı var. Yəni, bizdə bu gün qadına 
böyük ehtiyac vardır. Qadın gələcək 
övladların, toplumun, cəmiyyətin 
inkişafının əsasıdır.  Çünki qadın 
yeganə varlıqdır ki, o, dünyaya öv-
lad  gətirir. Təbii ki, belə bir yaradıcı 
qüvvənin fəaliyyəti, iqtisadi  aktivliyi 
bizi maraqlandırır.  Bizdə, həmçinin 
Alim qadınlar şurası da yaradılır. Ay-
rıca olaraq bizim klublarımız olacaq. 
UNEC-də Xalidə xanımın rəhbərlik 
etdiyi Ziyalı alimlər klubu da fəaliy-
yət göstərir.
- Qadınlara UNEC-də bu cür qayğı 
kişi müəllimlərin etirazına səbəb 

olmur ki?
-Təbii ki, xeyr. UNEC-də heç bir ay-
rı-seçkilik yoxdur, ola  da bilməz. 
Eyni zamanda, biz dünyanın möv-
cud tələblərinə uyğunlaşırıq. Azər-
baycan dünyada örnək ölkələrdən 
biridir. Bizim ölkə, eyni zamanda, 
multikulturalizm nümunəsidir. 
- Təşəkkürlər, Zahid müəllim, “İq-
tisadiyyat” qəzeti olaraq UNEC-ə 
başladığı bu işdə uğurlar diləyirik.
- Çox sağ olun. Mən fürsətdən is-
tifadə edib, başda “İqtisadiyyat” 
qəzetinin baş redaktoru Aytən xa-
nım Səmədzadə olmaqla, kollek-
tivin bütün qadın üzvlərini, eyni 
zamanda, bütün xanımlarımızı 8 
Mart – Beynəlxalq Qadınlar bayramı 
münasibəti ilə təbrik edirəm, bütün 
xanımlarımıza hər zaman gözəl və 
təravətli qalmağı diləyirəm. 
Yeri gəlmişkən, istərdim tədqiqatçı 
və gözəl ana ifadəsinin layiqli nü-
munəsi olan Aytən xanımın da adını 
xüsusi qeyd edim. O, ailədə iki övlad 
böyütməklə bərabər, öz vəzifə bor-
cunun öhdəsindən də bacarıqla gəlir, 
eləcə də elmi işlərini müvəffəqiyyərlə 
davam etdirir. Ailədə məhz qadının 
övladların tərbiyəsinə və maarif-
lənməsinə diqqət yetirməsi onların 
işıqlı gələcəyinin əvəzolunmaz təmi-
natıdır.  Bu gün Aytən xanımın etiraf 
etdiyi kimi, ailədə övladların hər bi-
rinin qazanmış olduğu nailiyyətlərdə 
atası akademik Ziyad Səmədzadə 
ilə bərabər, şübhəsiz ki, övladlarının 
qəlbində elm, bilik çırağı yandırmış  
anası Firuzə xanım Səmədzadənin 
də gərgin əməyi, böyük zəhməti da-
nılmazdır. Vaxtı ilə sevib-seçdiyi hə-
kimlik peşəsini ailəsinə, övladlarına 
qurban verən fədakar ananın ümidlə-
rini bu gün doğrultmuş sevimli bəstə-
karımız Aygün Səmədzadə, eləcə də 
“İqtisadiyyat” qəzetinin baş redak-
toru Aytən Səmədzadə həm qayğıkeş  
ana, həm də ləyaqətli Azərbaycan 
qadınının gözəl xüsusiyyətlərini öz-
lərində cəmləşdirmişlər.

Müsahibəni apardı: 
Mətanət Hüseynova

Xəzər Boru Kəməri Konsorsiu-
mu (The Caspian Pipeline Con-
sortium (CPC) bu il neft ixracını 
artırıb.
Bu barədə CPC məlumat yayıb. 
Bildirilir ki, 2018-ci ilin yanvar-fev-
ral aylarında Xəzər Boru Kəməri 
Konsorsiumu 9,441 milyon ton 
neft ixrac edib ki, bu da 2017-ci 
ilin eyni dövründəkindən 16,78 

faiz çoxdur. 2018-ci ilin fevral 
ayında CPC-nin neft ixracı keçən 
ilin müvafiq dövründəki 3,905 
milyon tonla müqayisədə artaraq 
4,592 milyon ton təşkil edib.
CPC boru kəməri sistemi MDB-
nin enerji sektorunda xarici ka-
pitala malik ən böyük investisiya 
layihələrindən biridir. Qərbi Qa-
zaxıstanda neft yataqlarını No-
vorossiysk limanı ilə birləşdirən 
boru kəmərinin uzunluğu 1511 
kilometrdir. CPC-nin Dəniz Ter-
minalı vahid mərkəzdən idarəet-
mə ilə təchiz olunub ki, bu da 
tankerlərə təhlükəsiz yükləməyə 
imkan verir.
2017-ci ildə CPC 55,107 milyon 

ton neft ixrac edib ki, bu da 2016-cı 
ilin göstəricisindən 24,4 faiz çoxdur. 
CPC-nin səhmdarları belədir: Ru-
siya Federasiyası - 31 faiz (“Trans-
neft” 24 faiz, “CPC Company” 7 
faiz), Qazaxıstan Respublikası - 
20,75 faiz (“KazMunaiGas” 19 faiz, 
“Kazakhstan Pipeline Ventures 
LLC” 1,75 faiz), “Chevron Caspian 
Pipeline Consortium Company” 
- 15 faiz, “LUKARCO B.V.” - 12,5 
faiz, “Mobil Caspian Pipeline Com-
pany” -  7,5 faiz, “Rosneft-Shell 
Caspian Ventures Limited” - 7,5 
faiz, “BG Overseas Holding Li-
mited” - 2 faiz, “Eni International 
N.A. N.V.” - 2 faiz və “Oryx Caspi-
an Pipeline LLC” - 1,75 faiz.

Bu barədə Beynəlxalq Enerji 
Agentliyinin (IEA) 5 illik bazar 
analizini əhatə edən “Neft 2018 
Hesabatı”nda deyilir.
Hesabata görə, qlobal neft tələ-
batının artmasına başda ABŞ 
olmaqla şist nefti öz təsirini 
göstərəcək. 2017-ci ildə gündəlik 
13,2 milyon barrel olan şist nefti 
istehsalının 2023-cü ildə sutkalıq 
17 milyon barrelə çatacağı təx-
min edilir.
“Venesuelanın neft istehsalı son 
20 ildə yarı-yarıya azalıb və bu 
enişin davam etməsi gözlənilir. 
Bu istehsal itkisinin İraq tərə-
findən kompensasiya ediləcəyi 
nəzərdə tutulur”, - deyə hesa-
batda bildirilir.
Qeyd edilir ki, Neft İxrac edən 
Ölkələr Təşkilatı (OPEC) üzrə 
neft hasilatının azaldılmasına 
paralel olaraq 2020-ci ilə qə-

dər qlobal neft tələbatındakı 
böyümənin 80 faizi təkcə ABŞ 
tərəfindən qarşılanacaq. Qalan 
hissənin isə Braziliya, Kanada, 
Norveç və digər IEA-ya üzv 
ölkələr tərəfindən qarşılanacağı 
gözlənilir.
Hesabatı şərh edən IEA-nın 

icra direktoru Fatih Birol deyib: 
“ABŞ qarşıdakı 5 ildə qlobal neft 
bazarına öz təsirini göstərəcək. 
Çin tələbat artımında əsas faktor 
olmaqda davam edəcək. Lakin 
ölkənin hava çirkliliyi ilə müba-
rizə siyasəti bu böyüməni yavaş-
ladacaq”.

Qlobal neft tələbatının 2018-2023-
cü illərdə gündəlik 6,9 milyon bar-
rel artaraq 104,7 milyon barrelə 
çatacağı gözlənilir.
Bu barədə Beynəlxalq Enerji 
Agentliyinin (IEA) 5 illik bazar 
analizini əhatə edən “Neft 2018 
Hesabatı”nda deyilir.
Hesabata görə, ABŞ, Braziliya, 
Kanada və Norveçdə neft hasi-
latı artmağa davam edəcək. Bu 
dövrdə qlobal neft tədarükündə-
ki artımın 60 faizi ABŞ-ın payı-
na düşəcək. Qlobal neft tələbatı 

2018-2023-cü illəri əhatə edən 
dövrdə gündəlik 6,9 milyon 
barrelədək artaraq 104,7 milyon 
barrelə çatacaq. Qlobal neft tələ-
batındakı çoxalmaya Asiyada iq-
tisadi artım və ABŞ-ın neft-kim-
ya sənayesi təsiredici olacaq. Bu 
dövrdə qlobal neft istehsalının 
həcmi isə gündəlik 6,4 milyon 
barrel artaraq 107 milyon barrelə 
çatacaq. Bununla yanaşı, Neft İx-
rac edən Ölkələr Təşkilatı (OPEC) 
üzrə xam neft hasilatı 2023-cü ilə 
qədər gündəlik 750 min barrel 

artacaq. Hesabatı şərh edən IEA-
nın icra direktoru Fatih Birol de-
yib: “Neft yataqlarına qoyulan 
investisiyaların az olması qlo-
bal bazarda narahatlıq yaradır. 
Səmərəsi azalan neft yataqları-
nın inkişafı üçün daha çox inves-
tisiya qoymaq lazımdır. Qlobal 
mənada gündəlik 3 milyon bar-
rel neft itkisinin qarşısını almaq 
üçün bu investisiyalar mütləq 
edilməlidir. Bu göstərici Şimal 
dənizindən çıxarılan həcmə bə-
rabərdir”.

2017-ci ildə “Petkim PetroKim-
ya Holding A.Ş.” 3,6 milyon ton 
məhsul istehsal edib.
Bu barədə “SOCAR Turkey Enerji 
A.Ş.” (STEAŞ) məlumat yayıb. Bil-
dirilir ki, SOCAR-ın tabeliyində 10 
ili uğurla geridə qoyan “Petkim” 
2017-ci ildə istehsal gücündən isti-
fadə göstəricisini 97 faizə çatdırıb. 
Şirkət ötən il 3,6 milyon ton məh-
sul istehsal edib.
Qeyd edək ki, keçən il “Petkim”in 
mənfəəti 93 faiz artaraq 1,4 mil-
yard türk lirəsinə çatıb. Şirkətin 
2016-cı ildəki xalis mənfəəti isə 
725,8 milyon lirə olmuşdu. “Pet-
kim PetroKimya Holding A.Ş.” 
2017-ci ildə 671 milyon ABŞ dolla-
rı dəyərində məhsul ixrac edib. Bu 
göstəricisi ilə “Petkim” Egey böl-
gəsinin ən böyük ixracatçısı olub. 
“Petkim” ötən il 69 ölkəyə məhsul 
ixrac edib. “Petkim” neft-kimya 
holdinqi bu il yanvarın 26-da 
isə 500 milyon dollarlıq istiqraz 
buraxıb və istiqrazlar İrlandiya 
Fond Birjasında emissiya edilib. 
İstiqraz satışından əldə ediləcək 

gəlir şirkətin səhmdarı olduğu 
“STAR Rafineri” şirkətinin ma-
liyyələşməsinə sərf ediləcək. 
“Star” neft emalı zavodu həm 
Türkiyə, həm də “Petkim”i xam-
malla təmin edəcək. Bu il ərzin-
də istifadəyə veriləcək zavod 
“Petkim”in xammala olan tələ-
batının hamısını ödəyəcək.
İstiqrazların emissiyası üçün 
“Goldman Sachs International”, 
“J.P. Morgan Securities Plc”, 
“Citigroup Global Markets Li-
mited”, “Societe Generale” və 
“VTB Capital Plc” anderrayter 
vəzifəsində çıxış edib. 500 mil-
yon dollarlıq istiqrazlar üçün son 
müddət 2023-cü il yanvarın 26-sı 

müəyyənləşdirilib. Xatırladaq 
ki, SOCAR 2008-ci ildə “Petkim” 
şirkətinin səhmlərinin 51 faizini 
2,04 milyard ABŞ dollarına alıb. 
Daha sonra Özəlləşdirmə İdarə-
sinə məxsus olan 10 faizlik payı 
alınıb və sonra o satılıb. O döv-
rdə “Petkim”in dövriyyəsi 2,1 
milyard türk lirəsi olub. 2017-
ci ilin üçüncü rübündə isə bu 
göstərici 4,5 milyard türk lirəsi, 
mənfəəti isə 1 milyard lirə təşkil 
edib. Yəni, 2016-cı və 2017-ci il-
lər “Petkim” üçün rekordlarla 
dolu illər olub. Bu illər ərzində 
“Petkim”in yaxşılaşdırılması 
üçün 760 milyon dollar investi-
siya qoyulub. Şirkət üçün ciddi 
bir sərmayə proqramı var və bu 
investisiya 2009-2012-ci illər ara-
sında tədricən həyata keçirilib. 
Hazırda “Petkim” Türkiyənin 
ən böyük şirkətlərindən biridir. 
SOCAR 2008-ci ilin mayından 
etibarən Türkiyədəki fəaliyyəti-
ni STEAŞ adı ilə davam etdirir. 
STEAŞ “Petkim”də təxminən 51 
faizlik səhmə sahibdir.

li maraqların toqquşması pro
sesi baş verir. Amma Avropa 
Komissiyasının, Böyük Britaniya 
Krallığının, Amerika Birləşmiş 
Ştatlarının bu məsələyə bilavasitə 
dəstəyi və Azərbaycan dövlətinin 
əməkdaşlığının dərinləşməsi isti
qamətində atdığı addımlar artıq 
öz bəhrəsini verir və mən Avropa 
Komissiyasının Enerji məsələləri 
üzrə vitse-prezidentinin çıxışını 
dinlədim, o, Azərbaycan dövlətinə 
çox səmimi təşəkkürünü bildirirdi. 
İndi Azərbaycan qaz ixracında 
yeni bir mərhələyə qədəm qoyub. 
Ümumiyyətlə, Azərbaycanda qaz 
istehsalının da çox zəngin tarixi 
var. Bir çox texnologiyalar üzrə 
Azərbaycan da qaz istehsalında 
irəlidə olan ölkələr sırasında olub. 
Amma biz artıq nəinki qaz istehsal 
edən, eyni zamanda, dövlət başçı-
sının dediyi kimi, qaz ixrac edən 
ölkəyə çevrilmişik. 
Azərbaycan bu gün Avropanın 
qlobal enerji təhlükəsizliyinin tə
minatçı ölkələrindən birinə çevri-
lir. Əgər qlobal enerji təhlükəsiz-
liyi varsa, bu, çox ciddi məsələdir 
və onun təminatçı ölkələrindən 
biri Azərbaycandır. Çəkilən alter-
nativ qaz marşrutları, “Şahdəniz” 
yatağı, Şimal-Cənub Dəhlizi Azər-
baycanın qaz ixrac potensialını 
xeyli genişləndirəcəkdir. 
Dövlət başçısının çıxışında çox 
maraqlı məsələlər var. Bu dəhlizin 
uğurla həyata keçirilməsi həmin 
ölkələrin investisiya imkanlarını 
genişləndirəcək, həmin ölkələrin 
nəqliyyat potensialını artıracaq, 
həmin ölkələrdə qazlaşma səviyyə-
sini yüksəldəcək, minlərlə yeni iş 
yerləri yaradılacaq. Nəyin hesabı-
na? İlk növbədə, Azərbaycan kimi 
müstəqil bir dövlətin bu layihənin 
təşəbbüskarı olmasına görə. Ma-
raqlı və vacib məqamlardan biri 
də odur ki, Avropa Komissiyasının 
vitse-prezidenti konkret faktlarla 
göstərirdi ki, biz nə işlər görəcə-
yik, ikitərəfli sazişlər aparacağıq, 
sonra qaz qurğuları ilə bu dövlət-
ləri bir-birinə birləşdirəcəyik və 
bütövlükdə, Avropanın enerji təh-
lükəsizliyini təmin edəcəyik. Ona 
görə mən belə hesab edirəm ki, 
bu növbəti iclas, onun qəbul etdi-
yi bəyanat, üzv ölkələrin üzərinə 
götürdükləri öhdəliklərin həyata 
keçirilməsi, nəinki Azərbaycanın, 
bütövlükdə Avropanın ictimai, iq-
tisadi-siyasi həyatında mühüm bir 
hadisə olacaqdır. Onun nəticələri 
Azərbaycan üçün də çox uğurlu 
olacaqdır. Artıq bizim ölkəmiz 95 
faiz qazlaşmanı başa çatdırıb. Ba-
kı-Tbilisi-Qars dəmir yolunun in-
kişafı, bu ölkələrin həmin layihədə 
iştirakı tam əminliklə deməyə əsas 
verir ki, Azərbaycanın uğurlu ener-
ji siyasəti qlobal əhəmiyyət kəsb 
edir. Ölkənin milli, enerji, iqtisa-
di, ekoloji, demoqrafik və sosial 
təhlükəsizliyi - hamısı bir-biri ilə 
əlaqədardır.
Bəxtiyar müəllim çox tutarlı bir 
faktı qeyd etdi: 125 milyard mən-
fəət, bu, çox mühüm nəticə, böyük 
siyasətin uğurlarından biridir. 
Əgər bu kimi layihələrin icrası ol-
masa idi, biz bugünkü nailiyyət-
lərdən danışa bilməzdik. Ona görə 
ki, Azərbaycanın iqtisadi müstəqil-
liyinin qorunmasında “Əsrin 
müqaviləsi”, “Əsrin müqaviləsi”n-
dən sonra həyata keçirilən tədbir-
lər, Azərbaycan dövlətinin uğurla 
həyata keçirdiyi enerji siyasəti bu 
siyasətin bundan sonra da uğurla 
inkişafına əminlik yaradır. 
Aparıcı: Ziyad müəllim, çox ma
raqlı təhlilinizə görə təşəkkür 
edirəm. Elçin müəllim, ən vacib 
məqamlardan biri də cənab pre
zidentin çıxışında Cənub Qaz 
Dəhlizinin enerji təhlükəsizliyi 
layihəsi olması idi və milli təhlü
kəsizliyimizdən danışarkən, əlbət
tə ki, enerji təhlükəsizliyi ən vacib 
elementlərdən biridir. Sözsüz ki, 
Xəzər regionunda Azərbaycanın 
cəsarətli addımları bu gün bütün 
region ölkələri üçün, Xəzəryanı 
dövlətlər üçün çox mühüm əhə-
miyyət kəsb edən bir məsələdir və 

cənab prezident, eyni zamanda, 
konkret faktlar gətirdi, bildirdi ki, 
Azərbaycan rəqabət qabiliyyətinə 
görə, Davos İqtisadi Forumu tərə-
findən 35-ci yerə layiq görülüb. 
Eyni zamanda, inkişaf etməkdə 
olan ölkələrin aktivliyinə görə, 
3-cü yerdədir. Mən istərdim ki, bu 
vacib məqamlara öz münasibətini-
zi bildirəsiniz.
Elçin Əhmədov: Bəxtiyar müəlli-
min də qeyd etdiyi kimi, 1994-cü 
ildə imzalanan “Əsrin müqavilə-
si”nin tarixinin 2050-ci ilə qə
dər uzadılması, həmin neft ya
taqlarından 500 milyon ton neft 
çıxarılması proqnozlaşdırıldığı 
halda, hazırda 1 milyard ton kimi 
qiymətləndirilməsi məslələrinə to
xunmaq istəyirəm. Bu, Azərbay
canın, ilk növbədə enerji ehtiyat
larının, Xəzərin enerji ehtiyatlarının 
şaxələndirilməsi siyasətinin düz
gün istiqamətdə getdiyini göstərir 
və xüsusilə də cənab prezidentin 
qeyd etdiyi kimi, bizim milli təh-
lükəsizliyimiz əsas məsələdir və 
milli təhlükəsizliyin də tərkib his-
səsi enerji təhlükəsizliyidir. Enerji 
təhlükəsizliyi təkcə Azərbaycan 
üçün yox, eləcə də Avropa üçün 
çox mühüm əhəmiyyət kəsb edir. 
Avropanın bəzi ölkələrində Azər-
baycan qazı 40 faizlik paya ma-
likdir, eyni zamanda, onu qeyd 
etmək vacibdir ki, Avropa ölkələri 
ilə Azərbaycan artıq strateji tərəf-
daşlıq haqqında müqavilə imzala-
mışlar. Bütün bunlar Azərbayca-
nın yeritdiyi şaxələndirilmiş enerji 
siyasətinin nəticəsidir. Məşvərət 
məclislərinin toplantılarının keçi-
rilməsi də görülmüş işlərə yekun 
vurmaqla yanaşı, Azərbaycanın 
yeritdiyi siyasəti də qiymətləndi-
rir. Cənab prezidentə Davosda ve-
rilən “Siz Avrasiya qitəsində çox 
çətin və mürəkkəb geosiyasi şə-
raitdə necə davranacaqsınız?” su-
alına da o, belə cavab verdi: “Biz 
qonşularımızla münasibətlərə xü-
susi əhəmiyyət veririk. Çünki hər 
bir dövlətin qonşularla münasi-
bətləri prioritet təşkil edir və biz 
qonşuluqda olan üç əsas dövlət, 
yəni İran, Türkiyə və Rusiya ilə 
strateji tərəfdaşıq. Bu, bizim üçün 
müsbət bir haldır. Çünki həmin 
böyük dövlətlərin qonşu olması 
böyük bazar deməkdir”. Amma, 
eyni zamanda, cənab prezident 
bildirdi ki, bəzi qonşularla müna-
sibətlər Azərbaycana problem ya-
rada bilər və dərhal Ermənistanın 
adını çəkdi. Bu məqam Azərbay-
canın milli maraqlara söykənən 
siyasətinin bariz nümunəsi kimi 
qiymətləndirilməlidir.
Aparıcı: Bəxtiyar müəllim, bayaq 
siz, xüsusilə də, rəqəmlərə mü
raciət etdiniz. Azərbaycanın ye
ni qaz yataqları və bu qaz yataq
larının işlənməsi ilə bağlı mühüm 
məqamlar var. Mən istərdim ki, 
bu məsələyə də öz münasibətinizi 
bildirəsiniz.
Bəxtiyar Aslanbəyli: - Biz bu günə 
qədər BP-nin əməliyyatçısı oldu-
ğu layihələr üzrə rəqəmləri bir 
daha təkrarlasaq, ümumi qoyulan 
kapital, investisiya 69 milyard dol-
lardan bir qədər yuxarıdır. Bu il 
daha bir yubiley hasilat rəqəminin 
şahidi ola bilərik - “Şahdəniz” ya-
tağından 100 milyardıncı kubmetr 
qazın hasilatı. Son 20-25 il ərzində 
Azərbaycanın enerji siyasəti ki-
fayət qədər uğurlu olub. Gələcəyə 
baxdıqda isə bu uğurun hələ uzun 
müddət davam edəcəyinin şahidi 

oluruq. Təkcə Azə-
ri-Çıraq-Günəşli 
layihəsinin müd-
dəti 2050, “Şahdə-
niz” isə 2048-ci ilə 
qədərdir. Bundan 
əlavə, ölkədə BP-
nin əməliyyatçısı 
olduğu və olma-
dığı digər belə 
layihələr vardır. 
Məsələn, qaz ya-
taqları ilə bağlı 
cənab prezident 
Məşvərət Şurası-
nın iclasında da 
qeyd etdi ki, Ab-

şeron yatağından qazma işlərinin 
bu il başlanması artıq nəzərdə tu-
tulub. Ümid-Babək yatağı var ki, o 
da hal-hazırda Dövlət Neft Şirkəti 
tərəfindən işlədilir və onun gələ-
cək perspektivləri müzakirə olu-
nur.
“Qarabağ”, “Dan ulduzu Əşrəfi”, 
“Şəfəq Asiman” yataqları üzrə di-
gər xarici neft və enerji şirkətləri ilə 
danışıqlar aparılır. Cənub-Qafqaz 
boru kəmərində, TANAP, eləcə 
də TAP boru kəmərlərində hazır-
kı ötürmə qabiliyyəti ilə yanaşı, 
mühəndislik elə təşkil olunub ki, 
əgər əlavə qaz ehtiyatları olarsa, 
onların ötürmə qabiliyyətləri artı-
rıla bilər. Digər mənbələr olmasa 
belə, gələcəkdə hasilatımız artdığı 
zaman bu məsələlər də öz müsbət 
həllini tapacaqdır. Bu, həm Avropa 
ölkələri, həm də Avropadakı isteh-
lakçılar üçün mənbələrin diversi-
fikasiyasıdır, yəni yeni mənbədən 
yeni və əhəmiyyətli qaz həcmləri 
Avropa bazarına daxil olur. Biz 
artıq bir bazardan asılı olmuruq, 
fərqli bazarlara fərqli məhsullar 
çıxartma imkanına malik oluruq.
Daha bir potensial, müvəffəqiyyət-
li bir layihə isə Abşeron yarımada-
sının Dayazsulu hissəsi ilə bağlıdır. 
O saziş üzrə 2016-cı ildə seysmik 
tədqiqatlardakı araşdırmalar bi-
tib. Bu il ərzində orada əməliyyat 
planı hazırlanacaq, çox güman ki, 
gələn ilin əvvəllərinə orada da qaz-
ma işlərinə başlanılacaq. Bu layihə 
xüsusi əhəmiyyətlidir, çünki bu-
rada artıq qaz yataqlarıdır, həmçi-
nin dayaz sulu hissədədir. Kapital 
xərcləri azdır və investorlar üçün 
mənfəət dərəcəsi burada nisbətən 
daha yüksəkdir. Gələcəkdə böyük 
layihələr var və onların da uğurla 
davam etdirilməsi üçün yeni əmə-
liyyatçı şirkətlərlə qarşılıqlı inam, 
qarşılıqlı etibar əsnasında əmək-
daşlığın davam etdirilməsi çox va-
cibdir.
Ümumiyyətlə, sərmayəçilərin 
Azərbaycana gələrkən ən çox də
yər verdiyi məsələlərdən biri də bu 
vaxta qədər ölkəmizin imzaladığı 
hasilatın pay bölgüsü sazişləri, 
neft sazişləri şərtlərinin dəyişmə-
sinə cəhd edilməməsidir. Bir çox 
resurs ölkələrində ilkin mərhələ-
də sazişlərdə müəyyən güzəştlər 
olur, bir müddət sonra investisi-
yalar cəlb olunduqdan sonra şərt-
ləri kəskinləşdirməyə çalışırlar. 
Azərbaycanın timsalında bu, baş 
verməyib. Bizim etibarlı partnyor 
imicimiz mövcuddur. 
Aparıcı: Bəxtiyar müəllim, siz ta-
mamilə düzgün qeyd etdiniz ki, 
son on beş ildə məhz Cənub Qaz 
Dəhlizi layihəsi nəticəsində bizim 
iqtisadiyyatımız üç dəfədən çox, 
ümumi daxili məhsul isə 3,2 dəfə-
dən çox artmışdır. Bunu Prezident 
İlham Əliyev öz çıxışında qeyd 
etdi və eyni zamanda, bildirdi ki, 
yanvarda sənayemizin qeyri-neft 
sektorunda iqtisadi artım 8,7 faiz 
olub. Bütövlükdə, Avropanın təh-
lükəsizlik məsələlərində enerji 
amili mühüm məsələlərdən biridir. 
Biz həftə ərzində ölkəmizə qarşı 
növbəti qarayaxma kampaniyası
nın, dövlətimizin uğurlarını gözü 
götürməyən, buna sevinməyən 
müəyyən dairələrin, xüsusilə də 
ermənipərəst dairələrin, ölkəmizə 
qarşı müəyyən aksiyalarının və 
çıxışlarının şahidi olduq. Prezi-
dent İlham Əliyevin “Azərbaycan 
öz tarixi torpaqlarını heç zaman 

unutmur və öz tarixi torpaqlarına 
da ölkəmiz mühüm əhəmiyyət ve-
rir” fikirləri, İrəvanın, Zəngəzurun, 
Göyçənin adının çəkilməsi müəy-
yən dairələri, xüsusilə də, ermənilə-
ri narahat etməyə başladı və ermə-
ni mətbuatı bilavasitə bu məsələyə 
xüsusi önəm verərək, onu gün-
dəmə gətirdi. Bu, bir daha dövlə-
timizin bu məsələdə çox prinsipial 
mövqeyini göstərdi. Mən istərdim 
ki, Ziyad müəllim, bu məsələyə 
münasibət bildirəsiniz.
Ziyad Səmədzadə: Bəxtiyar müəl-
lim çox dəyərli faktlar açıqladı, 
bir iqtisadçı kimi, bu rəqəmləri 
eşidəndə çox sevinirsən. Dövlət 
başçısının Azərbaycanın iqtisadi 
inkişafı ilə əlaqədar qəbul etdiyi 
proqramlarla tanış olduqda, qü-
rur hissi keçirirsən ki, Azərbaycan 
müstəqil, xüsusilə neft və qazla 
zəngin olan dövlət kimi, ölkə iq-
tisadiyyatının proqnozunu ən azı 
2050-ci ilə qədər müəyyənləşdir-
mək imkanlarına malikdir. Bu, çox 
böyük xoşbəxtlikdir.
Dünyada çox azsaylı ölkələr var 
ki, qloballaşan dünyada, risklə-
rin artdığı bir şəraitdə beş ilə, on 
ilə özünün inkişaf istiqamətlərini 
müəyyənləşdirir. 
Heydər Əliyev “Əsrin müqavilə-
si”ni imzalayanda, Azərbaycan 
iqtisadi böhran içərisində idi. Yox-
sulluğun səviyyəsi 55-60 faiz idi, 
işsizlik baş alıb gedirdi. Bu gün 
bütün bu göstəricilərə görə artıq 
Azərbaycan dünya ölkələri içəri-
sində ən qabaqcıl yerlərdən birini 
tutur, rəqabət qabiliyyətinə görə 
isə 35-ci yerdəyik.
Nəyin hesabına? Düşünülmüş və 
milli maraqlara cavab verən uğur-
lu iqtisadi siyasət nəticəsində. 
Azərbaycan bu gün nadir ölkələr-
dən biridir ki, özünün ərzaq təh-
lükəsizliyini təmin etmək üçün 
kənd təsərrüfatına dövlət dəstəyi 
verir, subsidiyalar ayırır, güzəşt-
li kreditlər verir, kəndlilər torpaq 
vergisindən başqa bütün vergilər-
dən azaddır və bu siyasət uzun illər 
davam edəcəkdir. Nə üçün? Ona 
görə ki, Azərbaycan kəndi güclən-
sin, sürətlə inkişaf etsin, ölkəsini 
ərzaq təhlükəsizliyi ilə təmin etsin 
və əhalimizin rifah halı yaxşılaş-
sın. Azərbaycanın düşünülmüş 
sənaye siyasəti var, qeyri-neft sə-
naye sahəsində artım 8 faiz olub. 
Azərbaycan dövlətinin yaratdığı 
texnoparklar, sənaye məhəllələri, 
güzəştlər, dövlət dəstəyi - bütün 
bunlar hamısı Azərbaycan dövlə-
tinin, hesab edirəm ki, çox böyük 
nailiyyətidir. 
Bizi istəməyən qüvvələrin fikirlə-
rinin heç bir məntiqi əsası yoxdur, 
çünki bəziləri professionallıqdan 
uzaq, iqtisadiyyatı bilməyən, siya
sətin qanunlarını dərk etməyən 
insanlardır, onlara da biz ancaq öz 
fəaliyyətimizlə, cəmiyyətdə forma-
laşan, gündən-günə möhkəmlənən 
birliyimizlə cavab verməliyik. 
Aparıcı: Azərbaycanın tarixi tor-
paqları haqda cənab Prezident İl-
ham Əliyev çıxış etdikdən sonra 
ölkəmizə qarşı yenidən qarayax-
ma kampaniyası başladı və erməni 
mətbuatı xüsusilə fəallaşdı. Elçin 
müəllim, istərdim bunun siyasi 
tərəfləri haqqında danışasınız.
Elçin Əhmədov: Bəli, təbii ki, bu 
Ziyad müəllimin də dediyi kimi, 
dinamik inkişaf göstəricisi ilə bağ-
lıdır. Yəni, Ermənistanla heç bir 
vaxt Azərbaycan müqayisə oluna 
bilməz. Heç şübhəsiz ki, cənab 
prezidentin Yeni Azərbaycan Par-
tiyasının VI qurultayında etdiyi 
bu çıxış, həm tarixə, həm hüquqa, 
həm də ədalətə əsaslanır. 
Fevral ayının 8-də ilk Azərbay-
can-İran dəmiryolu işə düşüb, ilk 
sınaq qatarı 6 vaqondan ibarət idi, 
mart ayında isə bu dəmiryolunun 
açılışı gözlənilir, Azərbaycan-İran 
rəsmiləri də burada iştirak edə-
cəklər. Ermənistan isə bütün bu 
adını çəkdiyimiz layihələrdən kə-
narda qalır. Əslində, bu siyasətin 
adı elə özü-özünü təcrid etmə si-
yasətidir. Amma Azərbaycan da 
bu təcrid siyasətini ona görə qoru-

yub saxlayır ki, işğal faktı ortadan 
qalxmayıbdır. Azərbaycan Dünya 
İqtisadi Forumunun hesabatın-
da artıq 40-cı yerdən 35-ci yerə 
qalxıb. Qısa müddətdə biz artıq 
MDB məkanında birinci yerdəyik. 
Gənc, müstəqil dövlət üçün 35 və 
33-cü pillələr çox mühüm göstərici 
kimi qiymətləndirilməlidir. 
Ermənistanın yeritdiyi işğalçılıq 
siyasəti nəticəsində erməni mət-
buatının özü qeyd edir ki, Ermə-
nistan artıq alçaldıcı alt dövlət 
statusundadır. Yəni, öz subyektiv-
liyini itirir, artıq biz Ermənistanla 
Azərbaycanı müqayisə etmirik. 
Çünki həm iqtisadi göstəricilər, 
həm hərbi potensial baxımından 
müqayisə yersizdir. Bu baxımdan 
mütəmadi olaraq bu cür çıxışlar 
onlarda qıcıq yaradır. Azərbayca-
nın çox çətin və mürəkkəb geosi-
yasi şəraitdə müstəqil xarici siyasət 
yeritməsini tarazlı siyasət kimi qiy-
mətləndirirlər. Cənab prezident 
qeyd edir ki, bunu bu cür adlandır-
maq olar, amma 
bunun əsl adı 
milli maraqla-
ra söykənən si-
yasətdir. Bütün 
bunlara görə 
biz heç vaxt 
Ermənistanla 
müqayisə oluna 
bilmərik və bu 
cür kampani-
yalar vaxtaşırı 
olub, olacaqdır 
da, biz də buna 
hazır olmalıyıq. 
Çünki Azərbay-
can onsuz da 
dinamik şəkildə 
inkişaf edir. Er-
mənistan Milli 
Statistika Komitəsinin məlumatına 
görə, 2017-ci ildə 13 min nəfər er-
məni öz evini atıb, Ermənistandan 
getmişdir və siz özünüz öz evi-
nizdən çıxıb gedirsiniz, yəni biz, 
tarixi torpaqlarımıza ancaq qayıt-
maq istəyirik.
Aparıcı: Tam haqlısınız, Elçin 
müəllim. Bu, müəyyən dairələr-
də ona görə qısqanclıq yaradır ki, 
Azərbaycan indi heç bir ölkədən 
asılı vəziyyətdə deyil, Azərbaycan 
tam sərbəst, müstəqil daxili, xarici 
siyasət aparır. Elçin müəllimin fi-
kirlərinin davamı olaraq bildirmək 
istəyirəm ki, cənab prezidentin 
“azərbaycanlılar öz tarixi torpaq-
larına qayıdacaqlar” fikri tam bey-
nəlxalq, hüquqa uyğun bir açıqlama 
idi, çünki azərbaycanlıların xeyli 
hissəsi oradan bura köç ediblər, 
qaçqın, köçkün düşüblər, niyə də 
azərbaycanlılar öz tarixi torpaqları-
na qayıtmasınlar?!
Bəxtiyar Aslanbəyli: - Onu da 
qeyd edim ki, Cənub Qaz Dəhlizi 
və “Şahdəniz-2” layihəsi sənaye 
tarixində ən böyük layihələrdir. 
Belə böyük, genişmiqyaslı la-
yihələr həyata keçirilərkən, təbii 
ki, Azərbaycanın uğurlarını gör-
mək istəməyən dairələrdə müəy-
yən qədər tənqidi fikirlər də ola-
caq. Amma vacib olan odur ki, bu 
gün bütün aparıcı dövlətlər bu la-
yihəni dəstəkləyir. 
Bu gün Bakıda keçirilən Məşvərət 
Şurasının tərkibinə baxaq. Nəinki 
boru kəmərinin keçdiyi ölkələr, 
eyni zamanda, potensial olaraq 
Cənub Qaz Dəhlizi vasitəsilə qaz 
alınmasında marağı ola biləcək 
ölkələrin belə nümayəndələri yük-
sək səviyyədə təmsil olunur. Dörd 
ildir, dörd dəfədir ki, davamlı 
olaraq Böyük Britaniya Krallığı-
nın, Amerika Birləşmiş Ştatlarının 
yüksək siyasi nümayəndələri təd-
birə qatılır və layihəyə dəstəyini 
bildirirlər. Qonşu ölkələrlə yanaşı, 
tranzit ölkələrinin yüksək səviyyə-
li nümayəndələri tədbirə qatılırlar. 
Hər yerdə bu layihə, eyni zaman-
da, bizim energetika layihələri-
miz, neft-qaz layihələrimizlə bağ-
lı davamlı dəstək var və davamlı 
dəstəyin əsas səbəblərindən biri 
də mənbələrin diversifikasiyası və 
eyni zamanda, Azərbaycanın bu 
layihələrin həyata keçirilməsində 

üzərinə götürdüyü böyük məsu-
liyyətin dərk edilməsidir.
Bu gün “Şahdəniz-2” və Cənub 
Qaz Dəhlizi layihəsinin toplam 
investisiya tələbatı 40 milyard dol-
lardır, ilkin olaraq isə 45 milyard 
nəzərdə tutulurdu. Oturub statis-
tik rəqəmlərə baxsaq, görərik ki, 
40 milyard dolların əhəmiyyətli 
hissəsi Azərbaycan sərmayəsidir. 
Dövlət Neft Şirkətinin payı etiba-
rilə, o xərclərin geri qaytarılma 
mexanizmi vasitəsilə əhəmiyyətli 
hissəsi Azərbaycan investisiyası-
dır. Bəli, bu, bizim milli maraqla-
rımız çərçivəsindədir, çünki enerji 
resurslarımızın dünya bazarına 
çatdırılması üçün müəyyən nəq-
letmə koridorlarının, nəqliyyat 
dəhlizlərinin yaradılması bizim 
marağımızdadır. Eyni zamanda, 
bizim marağımızın olması ilə ya-
naşı, istehlakçıların marağındadır. 
Dördüncü bir mənbənin gəlməsi, 
Xəzər hövsəzinin enerji potensialı-
nın Avropa bazarına çatdırılması-

na şərait yaradan yeni bir infrast-
rukturun mövcudluğu isə artıq 
böyük bir hadisədir. Sadəcə iqtisa-
di hadisə deyil, eyni zamanda, si-
yasi hadisədir. Bu siyasi hadisənin 
əhəmiyyətində, bu yeni enerji inf-
rastrukturunun inşasında və onun 
reallaşmasında Azərbaycanın rolu 
isə bütün aparıcı dövlətlər tərə-
findən görünür, qəbul olunur və 
dəstəklənir.
Ziyad Səmədzadə: 2018-ci il 
“Cümhuriyyət ili”dir, Xalq Cüm-
huriyyətinin 100 illiyidir. 100 il 
bundan qabaq Xalq Cümhuriyyəti 
yarandı, lakin az fəaliyyət göstər-
di. Biz bu 100 ili qiymətləndirsək, 
ən məhsuldar il 2018-ci ildir. Bu il-
lər ərzində Azərbaycan dünyanın 
ən irimiqyaslı layihələrində iştirak 
edib.
Dövlət başçısı da qeyd etdi ki, 
dünyanın neft və qaz siyasətin-
də Azərbaycanın öz payı var. 
Həmçinin, iki qitəni birləşdirən 
Bakı-Tbilisi-Qars “bir kəmər, bir 
yol” layihəsində də Azərbaycanın 
öz payı var. Bütün bunlar Azər-
baycan dövlətinin apardığı uğur-
lu siyasətin məntiqi nəticəsidir, 
Azərbaycan xalqının, Azərbaycan 
dövlətinin daha yaxşı yaşaması, 
siyasi-iqtisadi gücünün artması 
üçündür.
Uzağa getməyək. Keçdiyimiz illəri 
müqayisə edək. İldən-ilə Azərbay-
canın çiçəklənməsinin şahidi olduq. 
Azərbaycanın regionlarında inki-
şaf var, Azərbaycanın sosial bazası 
möhkəmlənir. Bütün bunlar düşü-
nülmüş iqtisadi siyasətin nəticəsi-
dir. Ulu Tanrıdan ancaq bu dövlətə 
“Allah qorusun” demək olar. 
Bu dövlətin qorunması üçün hər 
birimiz çalışmalıyıq, ölkəmizdə 
sabitliyi qoruyub saxlamalıyıq. 
Bəxtiyar müəllimin də dediyi kimi, 
bizdən də çox neft çıxaran ölkələ-
rin bir-ikisini çıxmaq şərti ilə, heç 
biri bu qədər irimiqyaslı layihələr-
də iştirak etməyiblər. Ona görə bir 
daha deyirəm, Azərbaycan dövlə-
tini qorumaq hər birimizin şərəfli, 
müqəddəs vəzifəsidir.
Aparıcı: Hörmətli akademikimiz 
Ziyad müəllim, Elçin müəllim və 
eyni zamanda, Bəxtiyar müəllim, 
maraqlı müzakirədə iştirakınıza 
görə hər birinizə dərin təşəkkürü-
mü bildirirəm.

Hər bir ölkənin inkişaf səviyyə-
sini şərtləndirən mühüm amillər 
sırasında yol infrastrukturunun 
vəziyyəti ön mövqedə dayanır. 
Yol dövlətin iqtisadi inkişaf və so-
sial tərəqqi səviyyəsini müəyyən 
etməklə yanaşı, həm də mədə-
niyyətdir. Yol şəbəkəsi zəif olan 
ölkənin, digər göstəriciləri diqqəti 
cəlb edə bilməz. Yol burula-buru-
la keçib getdiyi bütün ərazilərə, 
yaşayış məntəqələrinə , şəhər və 
qəsəbələrə bir coşqu və qələbəlik 
gətirir. Abad, rahat və müasir yol 
təsərrüfatı olmadan digər iqtisadi 
və sosial infrastruktur tədbirlə-
rini həyata keçirmək heç bir fay-
da verə bilməz. Keçən əsrin 90-cı 
illərini yada salın. Yollarımız nə 
vəziyyətə düşmüşdü. Bölgələrə 
gediş-gəliş müşkülə çevrilmişdi, 
qısa məsafəni qət etməyə saatlarla 
vaxt sərf etmək lazım gəlirdi. Ulu 
öndər Heydər Əliyev bütün bun-
ları görürdü və hesab edirdi ki, 
yol infrastrukturunu bərpa etmə-
dən Azərbaycanın sürətli inkişafı-
nı təmin etmək mümkün deyildir. 
Cənab Prezident İlham Əliyev ulu 
öndərin ideya və baxışlarından 
güc alaraq bütün sahələrdə, o 
cümlədən avtomobil yolları quru-
culuğu sahəsində ciddi tədbirlər 
görməyə başladı. Artıq 14 ildir ki, 
bu möhtəşəm quruculuq və ye-
nidənqurma işləri davam etdiri-
lir. Bu illər ərzində Azərbaycanın 
yol şəbəkəsi inanılmaz dərəcədə 
dəyişmiş, müasirləşmişdir. Lakin 
yol quruculuğu elə bir sahədir ki, 
burada dayanmaq olmaz. Ölkə di-
namik inkişaf edir, yeni tələb və 
çağırışlar fonunda yol infrastruk-
turunun modernləşdirilməsinə də 
zərurət yaranır.
2004-cü ildən başlayaraq uğurla 
icra olunan regionların sosial-iq-
tisadi inkişafına dair Dövlət Proq-
ramları ilə paralel olaraq, ölkəmiz-
də avtomobil yolları şəbəkəsinin 
yenilənməsi prosesi gedir. Bu illər 
ərzində Azərbaycanın yol infrast-
rukturunun yenilənməsində, onun 
beynəlxalq standartlar səviyyə-
sinə yüksəldilməsində və tranzit 
imkanlarının artırılmasında ciddi 

irəliləyişlər əldə olunmuşdur.
Azərbaycan Respublikasının Pre-
zidenti cənab İlham Əliyevin 
2017-ci ilin dekabr ayında imza-
ladığı fərmanla Azərbaycan Av-
tomobil Yolları Dövlət Agentliyi 
yaradılmış, onun nizamnaməsi və 
strukturu təsdiq edilmişdir. Belə 
bir mükəmməl qurumun yaradıl-
ması ölkəmizdə yol quruculuğuna 
verilən böyük önəmdən irəli gəlir.
2017-ci ildə dövlət başçısının imza-
ladığı sərəncamlara uyğun olaraq, 
respublikamızın 34 rayonunda, 14 
respublika əhəmiyyətli, 42 kəndlə-
rarası avtomobil yolları layihələri 
uğurla yekunlaşdırılıb. Bakı şəhə-
rinin 10 qəsəbələrarası avtomobil 
yolu layihəsi, bir körpü və yeraltı 
keçidin tikintisi başa çatdırılıb. Bu 
mühüm layihələrin gerçəkləşməsi 
2,1 milyon nəfər əhalinin yaşadı-
ğı 654 yaşayış məntəqəsini əhatə 
edir. Artıq 1341 kilometr uzunlu-
ğunda avtomobil yolları əhalinin 
ixtiyarına verilib. Regionlarda 
fəaliyyət göstərən sahibkarlıq sub-
yektləri, kənd təsərrüfatı ilə məş-
ğul olan insanlar meyvə-tərəvəzi, 
pambığı, baramanı, tütünü, fındı-
ğı, çəltiyi, çay yarpağını, ət və süd 
məhsullarını və onlarla digər kənd 
təsərrüfatı məhsullarını əziyyət 
çəkmədən, operativ şəkildə istə-
dikləri ünvana çatdıra bilirlər.
Yol nəqliyyatı quruculuğundan 
danışarkən, qeyd etmək yerinə 
düşərdi ki, Azərbaycan Prezidenti 
cənab İlham Əliyev təkcə 2017-ci 
il ərzində tikintisi başa çatmış la-
yihələr də daxil olmaqla 36 dəfə 
avtomobil yolu və yol qovşağının 
açılışını etmişdir.
Yuxarıda da göstərildiyi kimi, 
keçən il 1341 kilometr avtomobil 
yollarının tikintisi və yenidən qu-
rulması həyata keçirilmişdir ki, 
bu da 2016-cı illə müqayisədə 416 
kilometr çoxdur. Son iki ildə yol 
təsərrüfatı ilə bağlı qəbul edilmiş 
dövlət proqramları çərçivəsində 
aparılan işlər mühüm əhəmiyyət 
kəsb edir. Həmin tədbirlər nəti-
cəsində bu gün ölkəmizdə birinci 
texniki dərəcəli avtomobil yolla-
rı 785,9 kilometr təşkil edir ki, bu 

rəqəm 2015-ci ildə 481 kilometr ol-
muşdur. Son bir il ərzində ölkədə 
ümumi istifadədə olan avtomobil 
yollarında 14 yeni avtomobil kör-
püsü tikilmiş, 8 körpü təmir edil-
mişdir. Avtomobil yollarında 13 
piyada keçidi tikilərək istismara 
verilmişdir. Bunlardan 10-u Ba-
kı-Şamaxı-Yevlax avtomobil yo-
lunda, 2-si Bakı-Quba-Rusiya Fe-
derasiyası dövlət sərhəddi avto-
mobil yolunda, biri isə Zaqatala 
şəhərində tikilmişdir.
2017-ci ilin ən əlamətdar və yad-
daqalan hadisəsi isə iyun ayının 

14-də Cəbrayıl rayonunun Cocuq 
Mərcanlı kəndinə gedən, uzun-
luğu 8 kilometr olan yolun açılı-
şı olmuşdur. Bu yolun istifadəyə 
verilməsini hər bir ölkə vətəndaşı 
Qarabağa gedən böyük qayıdış 
yolunun başlanğıcı kimi fərəh his-
si ilə qarşılamışdır.
Keçən il Bakı şəhərində 736,8 
min əhalinin yaşadığı 28 yaşayış 
məntəqəsini birləşdirən, uzunlu-
ğu 96 kilometr olan 10 qəsəbələ-
rarası avtomobil yolunun tikintisi 
və yenidən qurulması uğurla başa 
çatdırılmışdır.
Azərbaycan Avtomobil Yolları 
Dövlət Agentliyi daxili investisi-
ya hesabına həyata keçirilən la-
yihələrin miqyasını və həcmini 
genişləndirmişdir. Hacıqabul-Bəh-
ramtəpə-Mincivan avtomobil yolu-
nun 64 kilometrlik hissəsinin yeni-
dən qurulması, Ağ şəhər layihəsi-

nin davamı, Bakı şəhərində bir sıra 
yol-nəqliyyat infrastrukturunun 
yenidən qurulması, Yevlax-Zaqa-
tala-Gürcüstan dövlət sərhəddi 
avtomobil yolunun Yuxarı Tala 
kəndi ərazisindən keçən hissəsinin 
yenidən qurulması, Zaqatala şəhə-
ri ərazisində yeraltı keçidin tikin-
tisinin başa çatdırılması, Biləsuvar 
rayonu ərazisində 18 min nəfər 
cəbrayıllı məcburi köçkünün məs-
kunlaşdığı 11 yaşayış məntəqəsini 
birləşdirən qəsəbələrarası avtomo-
bil yolunun əsaslı təmiri, Cəlila-
bad-Yardımlı avtomobil yolunun 

tikintisinin davam etdirilməsi, 
Balakən rayonunun Balakən-Qaz-
binə-İtitala avtomobil yolunun, 
Dəmirçi-Lahıc avtomobil yolunun 
tikintisi, Qoroğan-Qax-Zaqatala 
avtomobil yolunun Qax-Zaqatala 
hissəsinin bərpası, Yevlax-Zaqata-
la-Gürcüstan dövlət sərhəddi avto-
mobil yolunun yenidən qurulması, 
Zaqatala-Balakən-Mazımçay hissə-
sinin əsaslı təmiri kimi layihələr bu 
qəbildəndir.
Yol infrastrukturu yenilənərkən 
nəqliyyat vasitələrinin hərəkətinin 
təhlükəsizliyi ilə bağlı kompleks 
tədbirlər həyata keçirilir. Ötən il 
respublika üzrə avtomobil yolla-
rında 3355 ədəd yol nişanı, 1085 
ədəd məlumat lövhəsi, 10948 ədəd 
siqnal dirəyi, 1140 ədəd siqnal 
bayrağı, 14870 perimetr əyrixət-
li tirlər quraşdırılmış və ya bərpa 
edilmiş, 714,2 min km həcmdə 

yolların boya ilə xətlənməsi işləri 
görülmüşdür. 10 yanvar 2018-ci 
il tarixində Nazirlər Kabinetinin 
2017-ci ilin sosial-iqtisadi inkişafı-
nın yekunlarına və qarşıda duran 
vəzifələrə həsr olunmuş iclasında 
cənab Prezident İlham Əliyev xü-
susi olaraq vurğulamışdır ki, iqti-
sadiyyatın bütün sahələri ilə yana-
şı, respublikanın avtomobil yolla-
rında yerinə yetirilən işlərin həcmi 
böyükdür, 500 yaşayış məntəqəsi-
ni əhatə edən 1300 kilometr uzun-
luğunda avtomobil yolunun çəkil-
məsi buna əyani sübutdur.
2018-ci ildə ölkəmizdə yol qu-
ruculuğu sahəsində ciddi işlərin 
görülməsi nəzərdə tutulur. Cari 
ildə Azərbaycan Avtomobil Yolları 
Dövlət Agentliyi tərəfindən 2000 
kilometr uzunluğunda yolların çə-
kilişi planlaşdırılır. Bakı şəhərində 
uzunluğu 106,4 kilometr olan 11 
layihənin, uzunluğu 1274 kilo-
metr olan 52 kəndarası layihənin, 
həmçinin respublika əhəmiyyətli 
avtomobil yollarının və xarici kre-
dit hesabına maliyyələşdirilən di-
gər layihələrin yerinə yetirilməsi 
nəzərdə tutulur.
Bununla yanaşı, il ərzində Olim-
piya stadionunun ərazisində inşa 
olunan tunelin, müasir dizaynda 5 
piyada keçidinin tikintisi, Ağ şəhər 
layihəsi, Ziya Bünyadzadə pros-
pektini Balaxanı-Binəqədi şosesi 
ilə birləşdirən yeni avtomobil yo-
lunun tikintisi, Şamaxı-Padar yo-
lunun davamı olaraq Padar-Sabi-
rabad yolunun tikintisi, Rusiya Fe-
derasiyası ilə sərhəddə Samur çayı 
üzərində yeni körpünün tikintisi, 
Sumqayıt şəhərində iki prospekt 
və iki küçənin yenidən qurulma-
sı və s. işlərin görülməsi nəzərdə 
tutulur. Azərbaycan Avtomobil 
Yolları Dövlət Agentliyi tərəfindən 
2018-ci ildə ən azı 2171 kilometr 
avtomobil yollarının tikintisi, ye-
nidən qurulması və təmiri həyata 
keçiriləcəkdir. Bundan başqa, Ba-
kı-Quba-Rusiya Federasiyası ilə 
dövlət sərhəddi yeni avtomobil 
yolunun M.Z.Tağıyev qəsəbəsin-
dən başlayaraq tikintisi, həmçinin 
uzunluğu 243 kilometr təşkil edən 

Ələt-Astara-İran İslam Respub-
likası dövlət sərhəddi avtomobil 
yolunun tikintisi cari ilin sonuna-
dək tam başa çatdırılacaqdır.
2017-ci ildə bölgələrin iqtisadiyya-
tında, ilk növbədə aqrar bölmənin 
dirçəlişində ciddi irəliləyişlər baş 
vermiş, yeni emal müəssisələri, 
müasir tipli aqroparklar, sənaye 
zonaları yaradılmış, ixrac yönlü 
məhsulların, o cümlədən pambıq-
çılığın, tütünçülüyün, fındıqçılığın, 
baramaçılığın inkişafında keyfiy-
yətcə yeni mərhələ başlanmışdır. 
Keçən il pambıq istehsalı bir neçə 
dəfə artırılaraq 207 min tonu ötüb 
keçmişdir. Bütün bu nailiyyətlərin 
qazanılmasında yol infrastrukturu-
nun təkmilləşdirilməsi, avtomobil 
yolları şəbəkəsinin genişləndiril-
məsi önəmli rol oynamışdır.
Bu ilin fevral ayının 27-də cənab 
Prezident İlham Əliyev Mingəçe-
vir şəhərinə səfəri zamanı qeyd 
etmişdir ki, Bəhramtəpə-Mingə-
çevir avtomobil yolunun açılışı 
bu yolun üstündə yerləşən Bərdə, 
Yevlax, Ağcabədi, Goranboy ra-
yonlarının, eləcə də bütün bölgə-
nin iqtisadi inkişafına böyük təkan 
verəcəkdir. Həm də əhalinin rahat 
gediş-gəlişini təmin ediləcəkdir.
Azərbaycan bölgənin cəlbedici tu-
rizm mərkəzlərindən birinə çevri-
lir. Ölkəmizə təşrif buyuran turist-
lər, qonaqlar ən çox bölgələrimizə 
üz tuturlar. Hazırda turizmin yeni 
növləri – kənd turizmi, dağ turiz-
mi, ekoturizm, aqroturizm intişar 
tapıb formalaşır. Bütün magistral 
və əsas yollarımız yüksək stan-
dartlar səviyyəsində qurulub. 
Sonrakı mərhələdə kənd yolları-
nın yenidən qurulmasına ciddi 
fikir veriləcək. Yaxın bir neçə il 
ərzində bu sahədə olan problem-
lər öz həllini tapacaq. Azərbaycan 
Qərblə Şərqi, Avropa ilə Asiya-
nı birləşdirən möhtəşəm nəqliy-
yat, kommunikasiya və logistika 
mərkəzinə çevriləcək, bölgədə 
yaşayan xalqlara, millətlərə sülh, 
barış və firavanlıq bəxş edəcəkdir.

Zülfü İLYASOV,
bölgə müxbiri

Artıq qızıl və zinət əşyalarını gi-
rov qoyaraq sərfəli şərtlərlə Ata-
Bank-dan “Lombard” kreditini 
əldə edə bilmək imkanı yaranıb. 
“Lombard” krediti verilərkən za-
min və yaxud iş yerindən arayış 
tələb olunmur. Bu rəsmi iş yeri 
olmayan müştərilərin kredit əldə 

edə bilməsi üçün əla fürsətdir. 
AtaBank-ın istənilən filialına yal-
nız şəxsiyyət vəsiqəsini təqdim 
etməklə müraciət edərək, qısa 
müddət ərzində qızıl və zinət əş-
yalarını girov qoyaraq nağd pula 
çevirmək mümkündür. Kredit 
ödənildikdən sonra girov tam 

şəkildə müştəriyə geri qaytarıla-
caq.
Lombard kreditinin şərtləri:
Maksimal məbləğ: 10 000 AZN
İllik faiz dərəcəsi:  22-26%
Kreditin müddəti:  36 ayadək
Xatırladaq ki, AtaBank-ın digər 
çox sərfəli Ekspress, Klassik və 
Avtomobil kredit məhsulları da 
mövcuddur. Ən əsası isə Ata-
Bank-ın müştəriləri dünyanın 
istənilən yerində kredit kartla-
rından istifadə edə bilərlər.
1993-cü ildən fəaliyyət göstərən 
"AtaBank" ASC 100% yerli kapi-
tala malik, qabaqcıl texnologi-
yalı universal Azərbaycan ban-
kıdır. Bank Bakıda və ölkənin 
müxtəlif regionlarında 31 filial 
və şöbəsi vasitəsilə korporativ 
və fərdi müştərilərə tam xidmət-
lər spektrini təqdim edir.

Ölkənin lider mobil operatoru 
Azercell Telekom MMC yeni 
kampaniyaları ilə abunəçilərini 
sevindirməyə davam edir. Mar-
tın 1-dan etibarən Azercell-in Ek-
sklüziv mağazalarında istənilən 
aylıq internet paketlərə, tarif pa-
ketlərə (GencOL, Hədsiz, Hedsiz 
Zəng, Hədsiz İnternet, Kombo, 
Biznes 200) qoşulan və yaxud 
istənilən telefon modeli və ya 
aksessuar əldə edən abunəçilərə 
şəbəkədaxili 100 dəqiqə danışıq 

həcmi hədiyyə veriləcək. 
Qeyd edək ki, Azercell-in Eksk-
lüziv mağazaları abunəçilərin 
ixtiyarına verilib. Ən müasir 
avadanlıqla təchiz olunaraq 
yeni Nordik konsepsiyasına 

uyğunlaşan bu mağazalarda 
abunəçilər istədiyi məhsulu tə-
dqiq və müqayisə edə, sınaqdan 
keçirə bilirlər. Eyni zamanda, 
abunəçilər mobil texnologiya-
ları dəstəkləyən müxtəlif ak-
sessuarları, cihazları, mobil te-
lefonları kredit və nağd şəkildə 
əldə etmək imkanı qazanırlar. 
Azercell Telekom bayramlar 
ərəfəsində abunəçilərini bir-bi-
rindən sərfəli kampaniyalarla 
sevindirməkdə davam edəcək.

Mobil Qan Klinikası uşaqları pulsuz müayinə edə-
cək.
2018-ci il fevralın 27-də Azercell Telekom MMC və 
Respublika Müalicəvi Diaqnostika Mərkəzi (RMDM) 
tərəfindən uşaqların sağlamlığının qorunması is-
tiqamətində birgə sosial layihəyə start verilib. Layihə 
çərçivəsində Hepatit B, C, C-reaktiv zülal, QİÇS kimi 
xəstəliklərin təyin edilməsi məqsədilə Azercell-in 
Mobil Klinikasında RMDM-in peşəkar tibb heyəti 
tərəfindən “SOS Uşaq Kəndləri – Azərbaycan” Asso-
siasiyasında məskunlaşan uşaqlardan qan analizləri 
götürülüb və müayinələrin cavabı Azercell Telekom 
MMC-nin şəbəkəsi ilə himayəçi valideynlərin mobil 
telefonlarına, eləcə də müəssisənin direktoruna təq-
dim edilib. Məlumatlar Azercell Telekom MMC tərə-
findən avtomatlaşdırılmış texnologiyada tam məxfi 
olaraq arxivləşdirilib. Layihənin gələcəkdə daha ge-
niş sosial qruplarda reallaşdırılması planlaşdırılır.
Pilot xarakter daşıyan layihənin həyata keçirilməsin-
də məqsəd uşaqların sağlamlığı sahəsində keyfiyyət-
li tibbi xidmət göstərmək və gələcəkdə yarana bilə-
cək xəstəliklərin erkən aşkarlanmasını təmin etməklə 
uşaqları qorumaqdır. 

Azərbaycanın lider mobil opera-
toru Azercell Telekom yeni kon-
sepsiyaya uyğun mağazalarının 
sayını paytaxt və regionlar boyu 
artırmaqda davam edir. Belə ki, 
Azercell 2  mart  tarixində Quba-
da yeni konsepsiyaya uyğun artıq 
ikinci Eksklüziv mağazasının açılı-
şını edib. Quba şəhəri, Qələbə küç. 
12 ünvanında yerləşən bu mağaza 
ən müasir avadanlıqla təchiz olu-
naraq yeni Nordic konsepsiyasına 
uyğun təşkil edilib. Mağazanın 

xüsusi özəlliyi ofisdə açıq sahələ-
rin mövcudluğu, servislərin və 
seçim imkanlarının rahatlığıdır. 
Belə ki, burada abunəçilər istədiyi 
məhsulu tədqiq və müqayisə edə, 
sınaqdan keçirə bilərlər. 
Düzgün seçim etməkdə, xidmət-
ləri qoşmaqda və digər məsələlər-
də müştərilərə peşəkar satıcılar 
dəstək olur. Bu mağazada da 
“izahlı qaimə” və “addan-ada” 
əməliyyatları istisna olmaqla, di-
gər müştəri xidmətləri mərkəz-

lərində təqdim olunan bütün 
əməliyyatlar icra olunur. Burada 
abunəçilər mobil texnologiyaları 
dəstəkləyən müxtəlif aksessuarlar, 
cihazlar əldə edə, eyni zamanda, 
mobil telefonları kredit və nağd 
şəkildə ala bilərlər. 
Qeyd edək ki, Qubada fəaliyyət 
göstərəcək bu mağaza da həftə-
nin bütün günləri fasiləsiz olaraq 
səhər saat 9:00-dan axşam 19:00-a 
qədər abunəçilərin ixtiyarına veri-
lir. 

Azərbaycanın İlk Mobil Opera-
toru və Aparıcı Mobil İnternet 
Provayderi Bakcell ADA Univer-
sitetinin təşkil etdiyi 6-cı Karyera 
Sərgisində iştirak edib.
Hər il ənənəvi olaraq keçirilən 
bu tədbirin məqsədi Azərbay-
canın gənc istedadlı tələbələrini 
və müxtəlif sahələrdə fəaliyyət 
göstərən müəssisələrin nümayən-
dələrini bir araya gətirərək, onlar 
arasında əlaqə yaratmaq və gənc 
kadrları potensial işəgötürən-
lərə daha yaxın etməkdir. Sərgi-
də ölkənin ən nüfuzlu şirkət və 
müəssisələri təmsil olunub və on-
lar ADA Universitetinin tələbə və 
məzunlarını müxtəlif karyera və 
təcrübə imkanları ilə tanış ediblər. 

Ölkənin qeyri-neft sektorunun ən 
iri investorlarından olan Bakcell 
şirkəti Azərbaycan  iqtisadiyyatı-
nın ən prioritet istiqamətləri sıra-
sında gənclərin məşğulluğunun 
inkişaf etdirilməsinə böyük töhfə 
verməkdədir. ADA-nın təşkil etdi-
yi 6-cı Karyera Sərgisində univer-

sitetin tələbə və məzunlarına Bak-
cell şirkətinin satış və marketinq 
departamentlərində mövcud olan 
vakansiya və təcrübə imkanları 
barədə məlumat verilib. Həmçi-
nin, gənclər Bakcell şirkətinin öz 
müştərilərinə və xidmətlərinə in-
novativ yanaşma üsulları barədə 
geniş məlumatla tanış olublar. 
Karyera sərgisindəki Bakcell sten-
di iştirakçılar tərəfindən böyük 
maraqla qarşılanıb. 
Bakcell şirkətinin fəaliyyətinin 
əsas məqsədlərindən biri də yerli 
gənc istedadlara təhsil və karyera 
qurmaqda dəstək göstərmək və 
beləliklə də Azərbaycan gənclə-
rinin parlaq gələcəyinə töhfə ver-
məkdir.

Azərbaycan bank sektorunun cəmi 
aktivləri bu il yanvarın 1-nə 27 mil-
yard 921 milyon manat təşkil edib.
Maliyyə Bazarlarına Nəzarət Pa-
latasının statistikasına görə, bu, 
ötən il yanvarın 1-i ilə müqayisədə 
11,2% azdır.
Bankların aktivlərinin 35,3%-ni və 
yaxud 9 milyard 861,1 milyon manatı-
nı müştərilərə verilmiş xalis kreditlər 
təşkil edib. Son 1 ildə sektorun kredit 
portfeli 30,8% kiçilib.
Hesabat dövründə bankların cəmi 
öhdəlikləri 18% azalaraq 24 milyard 
211,8 milyon manata düşüb, lakin 
depozit portfeli 2,95% artaraq 16 
milyard 894,9 milyon manata çatıb. 
Bunun 7 milyard 542,5 milyon ma-
natı fiziki şəxslərin, 9  milyard 352,4 
milyon manatı isə hüquqi şəxslərin 
depozitləridir. 2017-ci ildə əhalinin 
əmanətləri 1,5%, şirkətlərin vəsait-
ləri isə 4,2% artıb.
Ötən il bankların Azərbaycan Mər
kəzi Bankı qarşısında öhdəlikləri 
isə 70,1% azalaraq 507,6 milyon 
manata düşüb.
Bu müddətdə bank sektorunun cəmi 
kapitalı isə 94,3% artaraq 3 milyard  
709,2 milyon manata çatıb.
BANKLARIN KREDİTLƏRDƏN 

GƏLİRLƏRİ AZALIB

2017-ci ildə Azərbaycan banklarının 
faiz gəlirləri 1 milyard 775,2 milyon 
manat (2016-cı illə müqayisədə 11% 
az), o cümlədən kreditlər üzrə faiz 
gəlirləri 1 milyard 282,7 milyon 
manat (24,6% az), faiz xərcləri 824,9 
milyon manat (24,9% az), o cüm-
lədən depozitlər üzrə faiz xərcləri 
373,4 milyon manat (19,1% az), qey-
ri-faiz gəlirləri 938,5 milyon manat 
(2016-cı ildə zərər olub), qeyri-faiz 
xərcləri 980,6 milyon manat (1,8% 
az) təşkil edib.
Son nəticədə ötən il bank sektoru-
nun əməliyyat mənfəəti 908,2 mil-
yon manat olub (əvvəlki ilə əməliy-
yat zərəri olub).
2017-ci ildə banklar aktivlər üzrə 
mümkün zərərlərin ödənilməsi 
üçün xüsusi ehtiyatların yaradıl-
ması xərclərinə 26,5 milyon manat 
qənaət ediblər (2016-cı ildə xüsusi 
ehtiyatlara pul ayırmışdılar), di-
gər mənbələrdən illik müqayisədə 
56,4% az - 4,1 milyon manat gəlir 
əldə ediblər, 29,9% çox - 55,2 mil-
yon manat mənfəət vergisi ödəyib-
lər.
Bununla da, sektorun illik xalis 
mənfəəti 883,6 milyon manat təşkil 
edib. Bunun 290,9 milyon manatı 
dekabrda əldə edilib. Xatırladaq ki, 

banklar 2016-cı ili 1 milyard 667,6 
milyon manat xalis zərərlə başa 
vurmuşdu. 
Bu il yanvarın 1-nə olan vəziyyətə 
görə, Azərbaycanda bank filiallarının 
sayı 509 olub. Bu, ötən il dekabrın 1-i 
ilə müqayisədə 38 vahid azdır. 
"Ötən ay bank filiallarının sayının 
kəskin azalması əsasən "Dəmir 
Bank"ın lisenziyasının geri çağırıl-
ması ilə bağlı olub", - deyə Palata-
dan bildirilib.
Bu il yanvarın 1-nə olan vəziyyətə 
görə, Azərbaycanda bankomatların 
sayı 2 431 olub. 
"Ötən ay bankomatların sayının 
kəskin azalması əsasən "Dəmir 
Bank"ın lisenziyasının geri çağırıl-
ması ilə bağlı olub". 
Bu il yanvarın 1-nə olan vəziyyətə 
görə, Azərbaycanın bank sekto-
runun işçi heyətinin sayı 16 171 
nəfər olub. Bu, ötən il dekabrın 1-i 
ilə müqayisədə təxminən 2,75% və 
yaxud 458 nəfər azdır. 
Ötən ilin əvvəlinə nisbətən sek-
torun işçi heyətinin sayı 4,6% və 
yaxud 776 nəfər azalıb. 
"Lisenziyası geri çağırılmış "Dəmir 
Bank" nəzərə alınmadan ötən ay 
bankların işçilərinin sayı 63 nəfər 
artıb", - deyə Palatadan bildirilib. 

Əziz xanımlar!
Sizi 8 Mart Qadınlar Günü

münasibətilə səmimi 
qəlbdən təbrik edirik!

ALLAH RƏHMƏT ELƏSİN!

Azərbaycan Respublikası Milli Məclisinin İqtisadi siyasət, sənaye və sahibkarlıq komitəsinin sədri, 
akademik Ziyad Səmədzadə Mərkəzi Seçki Komissiyasının sədri Məzahir Pənahova

MAHİR PƏNAHOVUN
vəfatından kədərləndiyini bildirir və dərin hüznlə başsağlığı verir.

Azərbaycan Respublikası Milli Məclisinin İqtisadi siyasət, sənaye və sahibkarlıq komitəsinin sədri, 
akademik Ziyad Səmədzadə daxili işlər  naziri, general-polkovnik Ramil Usubova anası 

RƏNA XANIMIN
vəfatından kədərləndiyini bildirir və dərin hüznlə başsağlığı verir.

Geofizika və Geologiya İdarəsi
Günəşin öz isti şüaları ilə torpağı 
oyatdığı, buzların əriyərək çay-
ların suyuna qarışdığı, kol dibin-
dən bənövşələrin baş qaldırdığı, 
quşların səsinin ətrafa yayıldığı 
bir zamanda təbiətdəki bahar əh-
val-ruhiyyəsini, bahar nəfəsini 
duymamaq qeyri-mümkündür. 
Bu canlılıq və oyanış yaddaşlar-
dan süzülüb bu günümüzə çatmış 
Novruzun gəlişindən xəbər verir. 
Günəş təqvim ilinin, adətən, mart 
ayının 20-22-dən başlanmasının və 
Novruz bayramının bu ta-
rixə düşməsinin də öz elmi 
əsası vardır. Bu, dəqiq ast-
ronomik hadisə olan Günə-
şin dünyanın yarımkürəsin-
dən Şimal yarımkürəsinə 
keçməsinə, gecə-gündüzün 
bərabərləşməsinə və yerin 
Şimal yarımkürəsində ast-
ronomik baharın girməsinə 
uyğun gəlir.  
Novruz bayramına gedən 
yol öz başlanğıcını qışın çil-
lələrindən götürür. Dekabr 
ayının 22-də qışın gəlməsi 
ilə başlayan 40 günlük Bö-
yük çillədə baharın simvolu 
sayılan səməni göyərtmək 
və ondan halva bişirməklə yazın 
tez gəlməsi, bununla torpağın 
oyanması, əkilmiş məhsulun cü-
cərib böyüməsi arzusu ifadə olun-
muşdur. 
Fevral ayının əvvəlindən başlaya-
raq iyirmi gün davam edən Kiçik 
çillə «qışın oğlan çağı» sayılır. Bu 
çillənin «Xıdır nəbi» adlanan bi-
rinci ongünlüyü isə, ümumiyyət-
lə, ilin ən sərt, çovğunlu, dondu-
rucu dövrü sayılır və buna görə 
ona «yalquzaq zamanı» da deyilir. 
«Xıdır Nəbi» mərasimi Kiçik çillə-

nin onuncu günü icra olunur. Buğ-
da qovrulub əl daşında üyüdülür. 
Qaynadılmış yumurtalar daha 
çox günəşin və yazın simvolu sa-
yılan sarı, qırmızı, yaşıl rənglərə 
boyanır. Kiçik çillənin qurtardığı 
vaxtdan yazın ilk gününə, yəni 
Novruz bayramına qədər olan çağ 
«Alaçalpo», «Ağlargülər», «Boz 
ay» və s. adlanır. Boz ay hər biri 
yeddi gündən ibarət cəmlələr ad-
lanan dörd həftəyə - çilləbeçəyə 
bölünür. Etiqada görə, bu həftələ-

rin dördündə, eləcə də Kiçik çillə-
nin üç çərşənbəsində təbiətdə və 
cəmiyyətdə canlanma, oyanma, 
dirilmə prosesi gedir. Dediyimiz 
yeddi çərşənbədən üçü «oğru çər-
şənbə», «oğru buğ», «oğru üskü», 
dördü isə «doğru çərşənbə», «doğ-
ru buğ», «doğru üskü», «cəmlələr» 
adlanır. Novruz bayramına qədər, 
adətən,  dörd çərşənbə qeyd edilir:
- su çərşənbəsi; 
 od çərşənbəsi;
- yel çərşənbəsi; 
- torpaq çərşənbəsi.

Su çərşənbəsi
Məlumdur ki, istər qədim türk, 
istərsə də islami yaradılış haqqın-
da görüşlərdə su ən dominant 
komponentdir. Hətta yaradılışdan 
əvvəl bütün varlığın yalnız sudan 
ibarət olması haqqında qədim türk 
mifi də mövcuddur. Ümumiyyət-
lə, dünyanın əksər xalqlarında su 
ilə bağlı miflərdə suyun od, tor-
paq, hava ilə bərabər yaradılışın 
əsas komponentlərindən olması 
daha qabarıqdır. Əslində, Nov-

ruz bayramının ilk çər-
şənbəsinin su adı ilə qeyd 
olunması insanın yaradılış 
prosesinin ilkin mərhələ-
sinin qeyd olunmasıdır. 
Su çərşənbəsində xalq ara-
sında bu gün də yaşadılan 
mərasimlər bu fikri təsdiq 
etməkdədir. 

Od çərşənbəsi
Novruz bayramı ərəfəsin-
də keçirilən ikinci çərşən-
bə od çərşənbəsidir. Lakin 
bu, heç də atəşpərəstliklə 
bağlı deyil.  Qədim türk 
mifologiyasının özündə 
odla bağlı müxtəlif motiv-
lər mövcud olmuşdur və 

Novruzdakı odla bağlı rituallar bu 
görüşlərlə bağlıdır. Əski türk ina-
mına görə, odu insanlar ilk olaraq 
ağac koğuşunun dibindən əldə 
etmişdilər.  Atəş türk xalqlarında 
müqəddəsliyi qoruyan varlıqlar-
dan biridir. Əski düşüncəyə görə, 
atəş ocağı, ocaq da evi, soyun da-
vamını təmsil edir. Atəş tanrısı 
atəşi və ocağı qoruyur. Atəşə su 
tökülməz, ona pis söz deyilməz. 
Həmçinin, od çərşənbəsində od-o-
caq Günəşi təmsil edir. 

Martın 2-də Bakıda 1-ci Azərbaycan Beynəlxalq 
Françayzinq Forumu öz işinə başlayıb.
Azərbaycanda ilk dəfə olaraq keçirilən “Caspi-
an Franchise Forum 2018” “Caspian Event Or-
ganizers” (“CEO”) şirkətinin təqvimində yeni 
tədbirdir və bu forumun keçirilməsində məqsəd 
kiçik və orta biznes müəssisələrinə yeni fəaliy-
yət sahələrinin genişləndirilməsi və təşkilində 
köməklik göstərmək, eləcə də Azərbaycanda fran-
çayzinqin inkişaf imkanlarını müzakirə etməkdir.
“Caspian Franchise Forum 2018” bir sıra xarici 
brendləri, eləcə də franşiza əldə etmək istəyən və 
işgüzar tərəfdaş axtarışında olan yerli sahibkar-
ları, investisiya şirkətlərinin rəhbərlərini bir ara-
ya gətirib. 

Forum iştirakçıları françayzinq biznesinin yara-
dılması və ya inkişafı üçün konsepsiya və təkliflə-
rini nümayiş etdirməklə yanaşı, “fast food” (“No-
on-o-Kabab” şirkəti, BƏƏ), uşaqlar üçün mal və 
xidmətlər (“Gulliver”, “Button Blue” şirkətləri, 
Rusiya), IT texnologiyaları (“REISSWOLF” şirkə-
ti, Almaniya), geyim istehsalı (“Kanzler” şirkəti, 
Almaniya) və restoran biznesi (“KillFish” şirkəti, 
Rusiya) kimi işgüzar istiqamətlər üzrə öz brend  
franşizalarını təqdim ediblər.
Forum Azərbaycanda İxracın və İnvestisiyaların 
Təşviqi Fondu (AZPROMO) və Azərbaycan Res-
publikası Sahibkarlar (İşəgötürənlər) Təşkilatları 
Milli Konfederasiyası (ASK) tərəfindən dəstək-
lənmişdir.

